
Ágrip 

Aðgengi að menntun á Íslandi er með besta móti og á framhaldsskólastigi 

standa nemendum ýmsar námsleiðir til boða. Breytt samfélag kallar á breytta 

starfshætti og var stofnun Fjölbrautaskóla Snæfellinga nokkurskonar innlögn í 

breytt samfélag. Markmiðin með þessari rannsókn voru að bera saman 

rannsóknir á leiðsagnarmati og kynnast upplifun núverandi og fyrrverandi 

nemenda skólans af leiðsagnarmati. Leitast var við að uppfylla þessi markmið 

með því að fá svör við rannsóknarspurningunum: 

1. Hvaða áhrif hefur leiðsagnarmat á nám nemenda við FSN? 

2. Hver er upplifun núverandi og fyrrverandi nemenda FSN af 

leiðsagnarmati? 

Alls tóku 245 núverandi og fyrrverandi nemendur skólans þátt í megindlegri 

spurningakönnun þar sem spurt var um skoðanir, viðhorf og upplifanir á annars 

vegar leiðsagnarmati og hins vegar lokamati. 

Niðurstöður rannsóknarinnar gáfu til kynna að þátttakendum hafi líkað 

betur við leiðsagnarmat heldur en aðrar námsmatsaðferðir. Þeir tengdu aukinn 

skilning, betri námsvenjur og skipulagningu við leiðsagnarmat. Þátttakendur 

tengdu helst stress, óskipulag og lestur kennslubóka við lokamat. 

Niðurstöðurnar gáfu enn fremur vísbendingar um að námsmat hefur 

tölfræðilega marktæk áhrif á líðan. Stelpur töldu að námsmat hefði frekar áhrif 

á líðan en þær voru líka í meirihluta þegar kom að því að velja leiðsagnarmat 

sem námsmat. 

Það er erfitt að alhæfa út frá niðurstöðunum þar sem óvíst er hvort úrtakið 

hafi í raun endurspeglað þýðið. Auk þess hætti stór hluti þátttakenda þátttöku. 

Samt sem áður gefur þessi rannsókn mynd af þeim skoðunum sem nemendur 

hafa á námsmati. Hún sýnir einnig fram á jákvæðari upplifun af leiðsagnarmati 

en lokamati. Niðurstöðurnar mætti og ætti að nota til þess að bæta námsmat í 

skólum og um leið stuðla að bættum námsárangri og vellíðan nemenda. 

  



 

 

Abstract 

Education is widely accessible in Iceland. Upper secondary schools offer a 

wide variety of programs. A constantly developing society demands practices 

to envolve, within the school systems. The establishment of Fjölbrautaskóli 

Snæfellinga (FSN), an upper secondary school, was brought to fruition due to 

these increased requirements. The objectives of this study were to look into 

research in the field of formative assessment and to explore the beliefs and 

experiences of formative assessment, among current and former students of 

FSN. The research questions were:  

1. How does formative assessment effect the learning of students 

from FSN? 

2. What are the current and former FSN student’s experiences, with 

formative assessment? 

A total of 245 current and former students of the school participated in a  

quantitative questionnaire. The survey consisted of questions regarding their 

beliefs and experiences with formative and summative assessments. The 

results indicate that participants preferred formative assessment. In additon, 

participants linked increased comprehension, organization and more effective 

study habits, with formative assessment. Participants linked summative 

assessment with stress, being unorganized and reading. The results showed a 

statistically significant association between assessment methods and well-

being. Female participants were more likely to link well-being with assessment 

methods and prefer formative assessment over other types of assessments. It is 

difficult to generalize these results since it is uncertain whether the sample 

represents the target population. A large proportion of participants submitted 

incomplete surveys, making their responses, unusable. Nonetheless, the results 

indicate the student’s opinions, of assessment methods and that students have 

a more positive view on formative assessment than summative assessment. The 

results of this study could and should be used to improve assessment methods 

in the school setting, along with enhancing learning outcomes and the well-

being of students.

1. Inngangur 

Í byrjun árs 2003 tilkynnti menntamálaráðherra að nýr framhaldsskóli yrði 

stofnaður á Snæfellsnesi og að skólinn yrði leiðandi í kennsluháttum sem tækju 

mið af dreifnámi (Jóna Pálsdóttir, 2005, bls. 10). Fjölbrautaskóli Snæfellinga 

(FSN) hóf starfsemi sína þann 30. ágúst 2004. Skólanum var valin staðsetning 

í Grundarfirði sem er miðja þjónustusvæðis hans. Í ljósi þess hve fámennu 

svæði skólinn þjónaði var lagt upp með að skólinn skyldi vera leiðandi á 

tveimur sviðum, í fyrsta lagi átti hann að vera leiðandi í breyttum 

kennsluháttum og í öðru lagi átti upplýsingatækni að gegna stóru hlutverki í 

öllu skólastarfi (Ásrún Matthíasdóttir og Trausti Þorsteinsson, 2007, bls. 11-

12). Í þessari ritgerð er fjallað um námsmatsþáttinn í starfi FSN. Notkun á 

upplýsingatækni í skólastarfi er orðinn fastur þáttur í starfi flestra skóla á 

framhaldsskólastigi en sú námsmatshefð sem hefur skapast í FSN er ekki eins 

afgerandi í öðrum framhaldsskólum á Íslandi. 

Í verkefnaáætlun menntamálaráðuneytisins um rafræna menntun kom fram 

að framtíðarsýn ráðuneytisins væri sú að hefðbundin menntun myndi þróast 

yfir í dreifmenntun þar sem nemendur stundi nám við svokallaða dreifskóla. 

Nám væri ekki lengur einskorðað við kennslustofurnar því netið væri farið að 

gegna stærra hlutverki í öllu námi sem og í samskiptum nemenda og kennara. 

Í dreifskólum væru kennarar og nemendur ekki nauðsynlega á sama stað, þar 

færu staðbundin kennsla og fjarkennsla hönd í hönd og þekkingunni væri 

miðlað í gegnum netið (Menntamálaráðuneytið, 2001, bls. 1). Það má því segja 

að stofnun skólans hafi verið í takt við þá framtíðarsýn sem Mennta- og 

menningarmálaráðuneytið hafði sett sér. Fleiri skólar á framhaldsskólastigi, 

sem byggja á svipaðri hugmyndafræði, hafa verið stofnaðir í kjölfarið t.d. 

Menntaskóli Borgarfjarðar og Fjölbrautaskólinn í Mosfellsbæ. Gera má ráð 

fyrir að með stofnun FSN hafi skólinn orðið nokkurskonar fyrirmynd 

ráðuneytisins í breyttum starfsháttum framhaldsskóla. 

Með lagasetningu frá árinu 1974 var skólakerfið endurskipulagt. 

Menntakerfið var flókið og einföldun á skólakerfinu var talin ein þarfasta 

afleiðing lagasetningarinnar. Úr varð að mótaðir voru annars vegar samræmdur 

grunnskóli og hins vegar samræmdur framhaldsskóli. Orðið framhaldsskóli var 

ekki notað yfir nám að loknum grunnskóla fyrr en á áttunda áratug síðustu aldar 

og var það notað sem samheiti yfir alla skóla á milli grunnskóla- og 

háskólastigs. Samhæfing framhaldsskólastigs hófst á sjöunda áratugnum með 

lagasetningu um nám og fræðslu og lauk samhæfingunni með lögum um 

framhaldsskóla sem tóku gildi árið 1988. Fyrir tilstilli þessara laga var verið 

að gera tvennt í senn, samhæfa og einfalda framhaldsskólakerfið (Jón Torfi 

Jónasson, 2008, bls. 157). Þrátt fyrir lagasetningar, samhæfingar og fleiri 

aðgerðir til að breyta framhaldsskólakerfinu voru ýmsar hindranir í veginum. 

Þar ber helst að nefna byggðavanda, en aðstaðan til náms var mun betri í 

þéttbýli og bauð upp á fleiri möguleika en í dreifbýli. Þar af leiðandi neyddist 

unga fólkið í dreifbýli til að flytja að heiman til þess að sækja sér menntun. 

Þetta vandamál varð að leysa svo að sem flestir gætu sótt sér menntun 

heimabyggð sinni. Niðurstaðan varð sú að ráðist var í uppbygginu á mennta- 

og fjölbrautaskólum staðsettum víðsvegar um Ísland (Jón Torfi Jónasson, 

2008, bls. 163). Stofnun FSN ásamt fleiri skólum á framhaldsskólastigi sem 

staðsettir eru á landsbyggðinni eru í samræmi við þessa stefnumörkun. 

Með tilkomu FSN komu fram miklar væntingar til skólans og áhrifa hans á 

íbúaþróun á svæðinu. Visst óöryggi hafði skapast fyrir ungt fólk þegar 

grunnskóla lauk enda þurftu þeir sem vildu sækja sér framhaldsnám að flytjast 

að heiman. Fyrir tilstilli skólans var búið að koma í veg fyrir þessa óvissu. 

Áætlanir um nemendafjölda stóðust ekki og var aðsóknin langt umfram 

væntingar. Með tilkomu skólans jókst hlutfall nemenda sem ákvað að sækja 

sér framhaldsnám strax að loknum grunnskóla í öllum aðildarsveitarfélögum 

skólans. Sömuleiðis sköpuðust tækifæri til menntunar fyrir fullorðna 

einstaklinga sem ekki höfðu átt kost á framhaldsnámi áður (Ásrún 

Matthíasdóttir og Trausti Þorsteinsson, 2007, bls. 24-25). 

Árið 2014 gaf Mennta- og menningarmálráðuneytið út Hvítbók, rit sem 

fjallar um umbætur í menntun. Þar kemur fram að eitt forgangsverkefni 

menntamálayfirvalda sé að bæta námsframvindu í framhaldsskólum (Mennta- 

og menningarmálaráðuneytið, 2014a, bls. 5). Niðurstöður rannsókna sýna að 

einungis 44% framhaldsskólanemenda á Íslandi ljúka námi innan áætlaðs 

námstíma. Markmið ráðuneytisins er að hækka það hlutfall upp í 60% fyrir lok 

árs 2018. Til að ná því markmiði hefur námstími í framhaldsskólum verið 

endurskipulagður og hefur námstími til stúdentsprófs verið styttur úr fjórum 

árum í þrjú. Þetta er einnig gert í ljósi þess að aldur einstaklinga við upphaf 

háskóla er einna hæstur á Íslandi miðað við önnur lönd innan Efnahags- og 

framfarastofnunar Evrópu (OECD) (Mennta- og menningarmálaráðuneytið, 

2014a, bls. 33). Jafnréttisrökum var beitt við stofnun FSN og með tilkomu 

skólans sköpuðust tækifæri fyrir einstaklinga á landsbyggðinni til náms á 

framhaldsskólastigi. Ungir og aldnir fengu tækifæri til að hefja nám í 

framhaldsskóla í heimabyggð, þeir eldri gátu jafnvel tekið upp þráðinn við nám 

sem þeir höfðu e.t.v. sagt skilið við á yngri árum. Í Hvítbók er efnahagslegum 

rökum fyrst og fremst beitt og ekki hugsað um jafnréttið eins og við stofnun 

FSN. 

Hugtakið menntun er ekki einfalt að skilgreina, nú til dags er menntun 

skilgreind eftir þörfum samfélagsins og einstaklinganna sem það skipa. 

Almenn menntun eflir einstaklinginn og eykur skilning hans á þeim 

eiginleikum sem hann býr yfir, á þann hátt öðlast hann hæfni til að takast á við 

áskoranir sem hið daglega líf býður upp á. Almenna menntun geta 

einstaklingar öðlast bæði innan og utan skólakerfisins en skólakerfið er samt 

sem áður mikilvægasti vettvangur samfélagsins til að tryggja almenna 

menntun (Mennta- og menningarmálaráðuneytið, 2011a, bls. 13). Til að fá 

góða þekkingu á eðli menntakerfa er mikilvægt að þekkja til 

námsmatsaðferðanna sem beitt er innan þeirra. Það þarf að hafa í huga hvaða 

mælistika er notuð á störf nemenda og hvað stjórnendur skólanna hafa að 

leiðarljósi, við setningu markmiða og ákvarðanatöku um tilgang skólastarfsins. 

Það er mjög mikilvægt að nemendur skilji markmiðin og tilganginn sem marka 

skólastarfið. Með þá vitneskju í farteskinu, þ.e. hvernig námið er metið þá 

vitum við um leið hvað felst í náminu (Rowntree, 1983, bls. 9). Erna Ingibjörg 

Pálsdóttir (2011) segir námsmat vera fjölþætt hugtak sem taki til margra ólíkra 

aðferða og að námsmat hafi ólíka merkingu á milli einstaklinga. Matið getur í 

hugum sumra verið formlegt og framkvæmt til þess að afla upplýsinga um 

námsárangur en aðrir leita fjölbreyttari leiða til að meta árangur nemenda. Enn 

aðrir sjá námsmat sem ferli til að safna saman upplýsingum um bæði 

námsárangur og námsframvindu nemenda í þeim tilgangi að leiðbeina 

nemendum. Á undanförnum áratugum hefur krafan um að skólar komi til móts 

við breyttar aðstæður í nútímasamfélagi vaxið. Kröfurnar í dag kveða á um 

breytta mælikvarða og skýrari markmið í námsmatsferlinu. Lengi vel hafa 

námsmatshefðir einkennt af skriflegum lokaprófum. Fjölbreyttara námsmat er 

sagt mun meira hvetjandi fyrir nemendur og að skólar ættu að taka námsmat 

sitt til endurskoðunar og þróa það. Um leið geti opnast nýjar leiðir og 

nemendur orðið virkir þátttakendur í námsmatsferlinu (Erna Ingibjörg 

Pálsdóttir, 2011, bls. 9, 17).  

Fjölbrautaskóli Snæfellinga hefur haft mikil áhrif á íbúa Snæfellsness, bæði 

unga og aldna, stráka og stelpur. Höfundur er þar engin undantekning. Ég er 

fædd og uppalin á Snæfellsnesi og um það leyti sem óvissan sem fylgdi því að 

halda í framhaldsnám kom yfir mig var okkur tilkynnt að stofnaður yrði 

fjölbrautaskóli á Snæfellsnesi, nánar tiltekið í Grundarfirði. Eftir að hafa lokið 

fyrsta ári mínu í framhaldsskóla í fjarnámi frá Fjölbrautaskóla Vesturlands hélt 

ég því til Grundarfjarðar. Ég hóf mitt annað ár á framhaldsskólastigi á fyrsta 

starfsári FSN. Að lokinni útskrift starfaði ég sem leiðbeinandi við starfsbraut 

skólans þar til ég fluttist á brott til háskólanáms. Ég sneri þangað aftur haustið 

2014 og fékk stöðu við gamla skólann minn sem kennari, meðfram námi mínu 

í Menntunarfræðum við Háskólann á Akureyri. Ég hef því mikla tengingu við 

skólann og hef séð starf hans frá tveimur sjónarhornum, annars vegar sem 

nemandi og hins vegar sem starfsmaður skólans. Skólinn var brautryðjandi að 

mörgu leyti, upplýsingatækni er ríkur þáttur í náminu og lögð er áhersla á 

leiðsagnarmat (e. formative assessment) í skólastarfinu.  Leiðsagnarmat er ferli 

þar sem upplýsingum um stöðu nemenda er safnað og þær túlkaðar. 

Leiðsagnarmat upplýsir bæði kennara og nemendur um stöðu nemenda á 

meðan á námi þeirra stendur. Matið gerir kennurum og nemendum kleift að 

setja markmið og sjá hvernig best sé að fylgja þeim (Þóra Björk Jónsdóttir, 

2008, bls. 8). 

Markmið rannsóknarinnar er tvískipt. Í fyrsta lagi er tilgangur og áhrif 

leiðsagnarmats reifaður með því að rýna í rannsóknir sem gerðar hafa verið. Í 

öðru lagi er upplifun núverandi og fyrrverandi nemenda skólans á 

leiðsagnarmati skoðuð. Rannsóknarspurningarnar eru tvær og höfundur leitast 

við að fá svar við þeim með því að uppfylla ofangreind markmið. 

Rannsóknarspurningarnar eru: 

 

1. Hvaða áhrif hefur leiðsagnarmat á nám nemenda við FSN? 

2. Hver er upplifun núverandi og fyrrverandi nemenda FSN af 

leiðsagnarmati? 

 

 

Ritgerðin er í átta köflum ásamt undirköflum. Fyrst er gerð grein fyrir 

framhaldsskólakerfinu á Íslandi og brotthvarfi nemenda á framhaldsskólastigi 

á Íslandi. Næst er vettvangi rannsóknar gerð skil. Í fjórða kafla rannsóknarinnar 

er fræðilegur bakgrunnur hennar. Sá kafli samanstendur af fræðilegri 

umfjöllun um námsmat þar sem leiðsagnar- og lokamat er sérstaklega rætt. Í 

kjölfar þess má finna umfjöllun um námsmat í íslenskum skólum. Ásamt 

umfjöllun um Fjölbrautaskóla Snæfellinga eru íslenskar og erlendar rannsóknir 

á leiðsagnarmati og kennslu skoðaðar. Í lok fjórða kafla má finna umfjöllun 

um menntafélagsfræði ásamt kafla um upplifun kynja af framhaldsskólum. Í 

fimmta og sjötta kafla er aðferðafræði og framkvæmd rannsóknar gerð skil 

ásamt niðurstöðum rannsóknarinnar. Í síðustu tveimur köflunum eru umræða 

og lokaorð. 

2. Íslenska menntakerfið 

Helstu styrkleikar menntakerfisins á Íslandi, í fjölþjóðlegum samanburði, eru 

þeir að námsárangur er tiltölulega jafn milli skóla og nemendum líður auk þess 

vel í skólanum (Mennta- og menningarmálaráðuneytið, 2014a, bls. 3). 

Aðgengi að menntun á Íslandi er með besta móti og hefur félagsleg staða lítil 

áhrif á gengi nemenda. Að jafnaði stundar að meðaltali einn af hverjum þremur 

Íslendingum nám í öllum aldurshópum. Það verður því að segjast að aðgengi 

að menntun sé almennt gott (Mennta- og menningarmálaráðuneytið, 2014a, 

bls. 8). Í íslenska menntakerfinu hafa verið skilgreind fjögur skólastig, 

leikskóla-, grunnskóla-, framhaldsskóla- og háskólastig. Frá áttunda áratug 

síðustu aldar eru framhaldsskólar samheiti yfir menntastofnanir sem tóku við 

af skyldunámi (Gerður G. Óskarsdóttir, 2012, bls. 20-26). Menntastofnanir á 

Íslandi mynda saman eina heild, skólakerfið. Skólakerfinu er ætlað að tryggja 

samfellu á milli skólastiga. Lögð er mikil áhersla á menntastefnu sem er 

heildstæð en að skilin milli skólastiga séu skýr. Með því að hafa skýr skil á 

milli skólastiga má tryggja að nemendur geti, óháð skólastigi, flust upp á milli 

skólastiga í samræmi við stöðu hvers einstaklings og þroska hans án teljandi 

vandkvæða (Mennta- og menningarmálaráðuneytið, 2011a, bls. 10).  

Árið 2011 kom út ný aðalnámsskrá fyrir öll skólastig. Þar birtist ný 

menntastefna sem hefur það markmið að stuðla að og rækta þekkingu, leikni 

og viðhorf til að styrkja nemendur til framtíðar svo þeir megi vera gagnrýnir, 

hæfir og virkir þátttakendur í samfélagi sem markast af jafnrétti og lýðræði. 

Kjarni þessarar nýju menntastefnu samanstendur af sex grunnþáttum sem eru 

læsi, sjálfbærni, heilbrigði og velferð, lýðræði og mannréttindi, jafnrétti og 

sköpun (Mennta- og menningarmálaráðuneytið, 2011b). Grunnþættirnir sex 

tengjast þeim meginsviðum leikni og þekkingar sem einstaklingurinn á að 

öðlast innan skólakerfisins. Talað er um að grunnþættirnir skuli vera hafðir að 

leiðarljósi við námskrárgerð. Auk þessi eigi þeir að endurspeglast í vinnu 

skólanna, þeim samskiptum sem eiga sér stað þar sem og skólabrag. 

Grunnþættirnir tengjast innbyrðis og hafa áhrif hver á annan segir þar. Þannig 

geti lýðræði ekki verið virkt án læsis á þau tákn- og samskiptakerfi sem 

samfélagið notast við. Án þess að stuðla að heilbrigði og velferð 

einstaklingsins sé ekki hægt að tryggja mannréttindi þeirra sem skipa 

samfélagið. Sjálfbærni á við um samspil margra ólíkra þátta s.s. umhverfið, 

efnahaginn, samfélagið og velferð. Sjálfbærni tengist ekki einungis umhverfi 

og samfélaginu heldur einnig velferð einstaklingsins. Hún felur í sér m.a. 

virðingu fyrir og ábyrgð á umhverfinu. Sköpun er einnig mikilvæg í öllu námi 

og er samtvinnuð hinum grunnþáttunum. Allir grunnþættirnir eru því tengdir 

en hafa samt sem áður sín sérkenni (Mennta- og menningarmálaráðuneytið, 

2011a, bls. 14-16).  

Þar segir að við gerð námsbrautalýsinga eigi hugtökin þekking, leikni og 

hæfni að vera notuð. Hugtökin tengjast á þann hátt að hæfni nemenda á að 

byggjast á bæði þekkingu þeirra auk leikni, sjálfsskilningi, viðhorfum og 

siðferði. Þó svo að nemendur búi yfir þekkingu þá eiga þeir að búa yfir hæfni 

til að greina hana og miðla. Nemendur þurfa að búa yfir leikni til að geta beitt 

viðeigandi vinnubrögðum, aðferðum og verkfærum. Leikni og þekking á að 

taka til alls náms hvort sem um er að ræða bóklegt nám, listnám eða starfsnám. 

Talað er um að þekking sé fræðileg og að hún samanstandi af ólíkum þáttum 

s.s. lögmálum, kenningum og aðferðum. Samkvæmt aðalnámsskránni er leikni 

af vitsmunalegum og verklegum toga og nemendur eiga að geta nýtt sér þær 

aðferðir, verklag og þá rökréttu hugsun sem þeir hafa öðlast. Að lokum kemur 

þar fram að hæfni feli í sér yfirsýn og hvers konar getu til að nýta áunna 

þekkingu og leikni (Mennta- og menningarmálaráðuneytið, 2011a, bls. 38-39).  

2.1 Íslenska framhaldsskólakerfið  

Íslenska framhaldsskólakerfið er skólastig sem á við um þá skóla sem taka við 

nemendum að loknu grunnskólanámi. Á Íslandi eru rúmlega 30 skólar á 

framhaldsskólastigi staðsettir víðsvegar um landið, þar af einn sem býður 

nánast einungis upp á verknám. Elstu skólarnir eru ansi rótgrónir, stofnaðir á 

19. öld. Þeir yngstu útskrifuðu nemendur í fyrsta sinn vorið 2012. Fjöldi 

nemenda innan skólanna er einnig býsna mismunandi, í þeim allra minnstu eru 

nemendur hátt í 100 á meðan stærri skólarnir hafa á þriðja þúsund nemendur 

(Magnús Þorkelsson, 2012, bls. 25-26). Í annarri grein laga um framhaldsskóla 

má finna skilgreiningu á hlutverki framhaldsskóla. 
 

Hlutverk framhaldsskóla er að stuðla að alhliða þroska allra nemenda og 

virkri þátttöku þeirra í lýðræðisþjóðfélagi með því að bjóða hverjum 

nemanda nám við hæfi. 

Framhaldsskólar búa nemendur undir þátttöku í atvinnulífinu og frekara 

nám. Þeir skulu leitast við að efla færni nemenda í íslensku máli, bæði 

töluðu og rituðu, efla siðferðisvitund, ábyrgðarkennd, víðsýni, 

frumkvæði, sjálfstraust og umburðarlyndi nemenda, þjálfa þá í öguðum 

og sjálfstæðum vinnubrögðum, jafnrétti og gagnrýninni hugsun, kenna 

þeim að njóta menningarlegra verðmæta og hvetja til þekkingarleitar. 

Framhaldsskólar sinna miðlun þekkingar og þjálfun nemenda þannig að 

þeir öðlist færni til að gegna sérhæfðum störfum og hafi forsendur til að 

sækja sér frekari menntun (Lög um framhaldsskóla nr. 92/2008). 

 

Í almennum hluta aðalnámskrár framhaldsskóla koma fram ýmis markmið 

ásamt upplýsingum um fyrirkomulag skólastarfs framhaldsskóla. Í 

framhaldsskólum landsins eiga nemendur að fá tækifæri til að velja sér ólíkar 

námsleiðir sem veita þeim fjölþættan undirbúning og réttindi á ýmsum sviðum 

hvort sem um er að ræða almennt nám, listnám, bóknám eða starfsnám 

(Mennta- og menningarmálaráðuneytið, 2011a, bls. 7). Samkvæmt 23. grein í 

lögum um framhaldsskóla segir að íslenskir framhaldsskólar hafi sjálfræði við 

námsbrautagerð. Skólarnir semja sínar eigin námsbrautalýsingar og leggja þær 

fyrir menntamálaráðherra til staðfestingar. Námsbrautalýsingarnar eiga að vera 

uppbyggðar samkvæmt því sem fram kemur í almennum hluta aðalnámskrár 

(Lög um framhaldsskóla nr. 92/2008). Með þessum hætti hafa skólarnir 

frjálsari hendur til að byggja upp nám í takti við sérstöðu skólans og þess 

samfélags sem skólinn er staðsettur í. Auk þess gefur þetta skólunum tækifæri 

til að bregðast betur við þörfum einstaklinga, nærsamfélagsins sem og 

atvinnulífsins (Mennta- og menningarmálaráðuneytið, 2011a, bls. 7). 

Skólastarf á framhaldsskólastigi á Íslandi hefur verið rannsakað nokkuð. Í 

nýlegri rannsókn var gerður samanburður á umgjörð náms hjá nýnemum í níu 

framhaldsskólum, sem allir voru staðsettir á höfuðborgarsvæðinu, borin 

saman. Varðandi umgjörð námsins mátti sjá að skipulag stundarskrár nemenda 

á fyrsta ári var svipað, nemendur stunduðu ýmist nám sitt í áfanga- eða 

bekkjarkerfi. Nemendur gátu að vissu leyti valið framhaldsskóla en sú 

ákvörðun stóð og féll með einkunnum úr grunnskóla. Samvinna í 

kennslustundum fór aðeins fram í 10% af tíma allra kennslustunda, annar tími 

fór í fyrirlestra, útskýringar, myndbandsáhorf og einstaklingsverkefni. 

Upplýsingatækni gegndi litlu hlutverki í námi og starfi framhaldsskólanna níu 

(Gerður G. Óskarsdóttir, 2012, bls. 242-243). Má lesa út úr þessum 

niðurstöðum að þrátt fyrir að um sé að ræða ólíka skóla með misjafnar stefnur 

og áherslur þá var umgjörð nemenda nokkurn vegin sú sama. 

Aldrei áður hafa jafn margir framhaldsskólar útskrifað jafn marga stúdenta 

og skólaárið 2011-2012. Þá útskrifuðu 35 skólar á framhaldsskólastigi 

metfjölda eða 3.574 stúdenta. Hafði stúdentum fjölgað um 342 samanborið við 

fyrri ár, sem er aukning um 11%. Konur voru 59% af heildarfjölda nýstúdenta 

og karlar 41%. Áframhaldandi fjölgun varð í hópi nemenda sem útskrifuðust 

með stúdentspróf að loknu starfsnámi. Þeir voru 742 talsins skólaárið 2011-

2012, sem var einnig aukning frá fyrri árum (Hagstofa Íslands, 2014a). Haustið 

2012 voru 24.711 nemendur við nám á framhaldsskólastigi. Nemendum á 

framhaldsskólastigi hafði fækkað frá fyrri árum um 3%. Haustin 2012 og 2013 

sóttu rúmlega 95% 16 ára einstaklinga skóla og 83% 18 ára einstaklinga 

(Hagstofa Íslands, 2015). Á undanförnum árum og áratugum hefur hlutfall 

kvenna í framhaldsskólum farið hækkandi. Kvenkynsnemendur eru með 

áþekkan námsárangur og karlkynsnemendur ef ekki betri. Konur virðast einnig 

láta eigin námsárangur hafa mikil áhrif á sjálfsmynd sína en það gera karlar 

ekki, þannig eru konur með stúdentspróf með ívið meira sjálfsálit en kynsystur 

þeirra sem ekki hafa lokið námi á framhaldsskólastigi (Þorgerður Einarsdóttir 

og Berglind Rós Magnúsdóttir, 2005, bls. 198-200). 

   

 

Mynd 1 Hlutfall nemenda sem velur sér framhaldsskóla í eigin heimabyggð eftir 

landshlutum 

 

Ýmsir ólíkir þættir hafa áhrif á val nemenda á framhaldsskólum og virðist 

nálægð skólanna hafa hvað mest áhrif, eins og sjá má á mynd 1. Á myndinni 

má sjá að stærstur hluti nemenda velur sér framhaldsskóla í landshluta sínum, 

má því álykta að nemendur velji sér heldur framhaldsskóla út frá staðsetningu  

en námsframboði. Langflestir nemendur á Norðurlandi og í Reykjavík velja 

sér framhaldsskóla í nálægð við heimili sín. Höfuðborgarsvæði á hér við um 

skóla sem staðsettir eru í nágrannasveitarfélögum Reykjavíkur, en ekki í 

Reykjavík (Magnús Þorkelsson, 2011, bls. 7-8). Tæplega helmingur íslenskra 

skóla á framhaldsskólastigi er staðsettur á eða nálægt Reykjavíkursvæðinu. Því 

gefur það auga leið að nemandi sem er búsettur á eða í nálægð við stór 

Reykjavíkursvæðið hefur töluvert fleiri valkosti en nemandi af 

landsbyggðinni. Erfitt er að bera saman skólana vegna þess að þeir hafa ólíkt 

námsframboð og fjöldi nemenda er mjög mismunandi. Eins og gefur að skilja 

geta stórir skólar á höfuðborgarsvæðinu verið með mun breiðara námsframboð 

heldur en fámennari skólar á landsbyggðinni. Staðsetning 

framhaldsskólanemenda hefur einnig áhrif á valkosti þeirra þegar kemur að því 

að velja framhaldsskóla. Til að mynda hefur nemandi sem staðsettur er á 

Vesturlandi mun fleiri valkosti en þeir sem staðsettir eru í öðrum 

landsfjórðungi, t.d. á Norðurlandi eystra eða á Austurlandi (Magnús 

Þorkelsson, 2011, bls. 6-7). Þrátt fyrir marga skóla á framhaldsskólastigi 

virðist val nemenda helst vera bundið nálægð skólans við heimabyggð. Sú 

staðreynd hlýtur að sýna fram á að valfrelsi margra framhaldsskólanema er, 

þegar upp er staðið, takmarkað. Sumir skólar koma hins vegar til móts við 

nemendur sem koma lengra að með því að bjóða upp á heimavist, t.d. 

Menntaskólinn að Laugarvatni, Verkmenntaskólinn á Akureyri, 

Menntaskólinn á Ísafirði, Verkmenntaskóli Austurlands o.fl. Þetta gefur 

nemendum vítt og breitt um landið tækifæri til að sækja sér menntun í aðra bæi 

eða aðra landshluta. 

Íslenskir framhaldsskólar og það starf sem þar fer fram er hægt að setja í 

samhengi við menntunarfélagsfræði, t.a.m. kerfi og lífheim. Kerfið er afrakstur 

ríkisvalds og markaðar og lýtur lögmálum þeirra. Kerfið getur hér átt við 

framhaldsskólakerfið. Kvatar þess eru peningar og stjórsýsluvald og fer þar 

fram framleiðsla og söfnun auðs (Bjarki Valtýsson, 2011, bls. 37). 

Framhaldsskólakerfið er sannarlega afsprengi ríkisvaldsins og hlutverk þess er 

að skila út í samfélagið einstaklingum sem búa yfir menntun og nýtast því sem 

framleiðslueining fyrir samfélagið. 

 Andstæða kerfisins er hugtakið lífheimur, sem hægt er að líta á sem innri 

stoðir menntakerfisins. Lífheimur er nokkurskonar vídd þar sem umræður fara 

fram, álitamál eru rædd og reynt er að komast að niðurstöðum. Þetta kallar á 

samvinnu einstaklinganna innan lífheimsins. Lífheimurinn byggir á 

boðskiptaleiðum sem eru undirstaða allra þeirra samskipta sem fara fram og 

gera einstaklingum kleift að skilja hverja aðra. Innan lífheimsins skapast, 

endurnýjast og þróast þekking meðal einstaklinga og hópa (Bjarki Valtýsson, 

2011, bls. 35). Lífheimurinn gæti í þessu tilviki staðið fyrir innviði 

framhaldsskóla landsins, þar sem nemendur og kennarar ræða saman og 

afrakstur þeirrar samvinnu er þekkingarsköpun á meðal þeirra sem koma að 

náminu. Þekkingarsköpunin færi ekki fram án samvinnu og samskipta þessara 

tveggja hópa, nemenda og kennara. 

Háskóli Íslands gerði úttekt á meðaleinkunnum nemenda í deildum 

háskólans sem flokkaðar voru eftir þeim framhaldsskólum sem viðkomandi 

nemendur útskrifuðust frá. Höfundar skýrslunnar töldu óráðlegt að álykta um 

gæði framhaldsskólanna byggða á meðaleinkunn nemenda. Þeir bentu auk þess 

á að lítill munur er á milli deilda þegar þær eru greindar eftir 

framhaldsskólunum sem um ræðir (Sigurður Ingi Árnason, Hreinn Pálsson og 

Róbert H. Haraldsson, 2012, bls. 1). Í töflu 1 má sjá fjóra efstu skólana, ásamt 

meðaleinkunnum. FSN birtist aftast í töflunni til samanburðar við hina skólana, 

þetta er gert þar sem ritgerðin fjallar að miklu leyti um skólann.  

 

Tafla  1 Meðaleinkunnir nemenda í deildum Háskóla Íslands flokkaðar eftir 

framhaldsskólum 

Svið 1. sæti 2. sæti 3. sæti 4. sæti  FSN 

Hugvísindasvið MR 

(7,88) 

VA 

(7,68) 

ME 

(7,51) 

Háskóli 

(7,49) 

34. 

(6,07) 

Menntavísindasvið Háskóli 

(8,18) 

MR 

(8,12) 

MA 

(7,92) 

FSH 

(7,86) 

32. 

(7,35) 

Verkfræði/ og 

Náttúruvísindasvið 

MR 

(7,27) 

MA 

(6,99) 

MH 

(6,86) 

Kvennó 

(6,81) 

29. 

(5,84)  

Félagsvísindasvið IR  

(7,17) 

Háskóli 

(7,09) 

MA 

(6,98) 

FSU 

(6,95) 

6. 

(6,83) 

Heilbrigðisvísindasvið MR 

(7,67) 

MA 

(7,48) 

TÍ 

(7,39) 

MH 

(7,27) 

31. 

(5,71) 

MR Menntaskólinn í Reykjavík VA Verkmenntaskóli Austurlands ME 

Menntaskólinn á Egilsstöðum Háskóli Fyrsta háskólagráða (nemandi sem 

lokið hefur annarri gráðu í grunnnámi) FSN Fjölbrautaskóli Snæfellinga MA 

Menntaskólinn á Akureyri FSH Framhaldsskólinn á Húsavík MH 

Menntaskólinn við Hamrahlíð Kvennó Kvennaskólinn í Reykjavík IR 

Iðnskólinn í Reykjavík FSU Fjölbrautaskóli Suðurlands TÍ Tækniskóli Íslands 

 

Á Íslandi er mikið framboð af framhaldsskólum, skólarnir eru ólíkir eins og 

þeir eru margir m.t.t. gerðar þeirra, nemendahópa, staðsetningar o.fl. Í lögum 

um framhaldsskóla segir að íslenskir framhaldsskólar eigi að bjóða nemendum 

sínum upp á nám við hæfi. Í ljósi mikils framboðs af ólíkum tegundum 

framhaldsskóla væri hægt að draga þá ályktun að ungt fólk eigi að geta fundið 

sér nám við hæfi á framhaldsskólastigi. Í næsta kafla er fjallað um hvort raunin 

sé sú og brotthvarf nemenda á framhaldsskólastigi skoðað. 

2.2 Brotthvarf 

Brotthvarf er hugtak sem hefur ólíka merkingu eftir samhengi. Samkvæmt 

OECD á brotthvarf við um þá nemendur sem hverfa frá námi á 

framhaldsskólastigi án lokaprófs. Í því samhengi er hugtakið því notað til þess 

að gera skilvirkni skólakerfa skil. Íslenskir framhaldsskólar skilgreina 

brotthvarf hins vegar á annan hátt. Í íslensku samhengi hefur brotthvarf á önn 

þrjár ólíkar merkingar; nemendur sem ljúka ekki áföngum innan annar, 

nemendur sem hverfa alfarið frá námi innan eins skólaárs og nemendur sem 

ljúka ekki lokaprófi (Magnús Þorkelsson, 2011, bls. 3-4). Á þessum tveimur 

skilgreiningum má sjá að mikill munur er á hugmyndafræðinni að baki þeirra. 

Sá hópur sem OECD flokkar sem brotthvarfshóp er ekki til staðar í 

skilgreiningu íslensku framhaldsskólanna. 

 Á fyrri hluta síðustu aldar jókst skólasókn í íslenska framhaldsskóla jafnt 

og þétt en um aldamótin tók að hægja á þessari aukningu. Á Íslandi hefur 

brotthvarf nemenda á framhaldsskólastigi verið nokkuð mikið miðað við hin 

Norðurlöndin (Gerður G. Óskarsdóttir, 2012, bls. 26-27). Í grein eftir Atla 

Harðarson sem birtist í Morgunblaðinu árið 2011 fullyrðir Atli að tveir þættir 

í íslensku samfélagi ýti undir brotthvarf úr framhaldsskólum. Annað er 

mannekla á íslenskum vinnumarkaði, auðvelt sé að fá vinnu þrátt fyrir að hafa 

ekki lokið námi. Þetta veldur því að margir einstaklingar halda út á 

vinnumarkaðinn án þess að ná að útskrifast. Hinn þátturinn er sá að jákvætt 

viðhorf til menntunar hefur skort. Hann telur að börn menntaðra foreldra 

haldist frekar í námi þar sem foreldrarnir hafi jákvæðara viðhorf til menntunar 

(Atli Harðarson, 2011, bls. 17). Brotthvarf einskorðast þó ekki við íslenska 

framhaldsskólanemendur, í aðildarlöndum Evrópusambandsins hurfu að 

meðaltali 19% nemenda frá námi á árunum 1995-2007. Á sama tíma var 

brotthvarfið 21% í OECD löndunum sem er áþekkt hlutfall og á Íslandi 

(Magnús Þorkelsson, 2011, bls. 3).  

Mennta- og menningarmálaráðuneytið gerði úttekt á ástæðum brotthvarfs 

úr framhaldsskólum árið 2013. Skólarnir sem tóku þátt fengu sent samræmt 

skráningarblað þar sem skráðar voru ástæður brotthvarfs hvers nemenda fyrir 

sig. Í úttektinni tóku 2.347 nemendur úr 17 framhaldsskólum þátt. Þátttakendur 

voru 59% af öllum þeim nemendum sem útskrifuðust úr grunnskóla vorið 2013 

og hófu nám á framhaldsskólastigi haustið 2013. Niðurstöður úttektarinnar 

gáfu vísbendingar um ólíkar forsendur brotthvarfs nemenda. Algengasta 

ástæða brotthvarfs var sú að nemendum var vísað úr skóla vegna brots á 

skólareglum, þar er um að ræða 220 einstaklinga. Fram kemur að nemendur 

sem gerðust sekir um brot á skólareglum voru einstaklingar sem stóðust ekki 

kröfur skólanna um lágmarksmætingu. Aðrar algengar ástæður fyrir 

brotthvarfi voru m.a. veikindi, fjárhagsörðugleikar, flutningar og þátttaka á 

vinnumarkaði. Í heildina voru það 885 nemendur sem hurfu frá námi, eða 37% 

af árgangnum (Mennta- og menningarmálaráðuneytið, 2014b, bls. 3-7). Í 

gögnum Hagstofu Íslands kemur fram að brotthvarf er meira á landsbyggðinni 

en á höfuðborgarsvæðinu. Í tölum frá árunum 2004-2008 má sjá að fjórum 

árum eftir að hafa hafið nám á framhaldsskólastigi höfðu 49% nemenda á 

höfuðborgarsvæðinu lokið námi en aðeins 37% þeirra sem stunduðu nám fyrir 

utan höfuðborgarsvæðið. Þegar nýnemum var skipt eftir kyni sýndi það að 

kvenkyns nemendur voru líklegri til að útskrifast, óháð uppruna (Hagstofa 

Íslands, 2014b).    

Brotthvarf nemenda hefur áhrif á þá sjálfa rétt eins og á samfélagið. Samtök 

sveitarfélaga á höfuðborgarsvæðinu segja nemendur sem hverfa frá námi búa 

við takmarkaðri valkosti þegar komið er út á vinnumarkaðinn, auk þess eiga 

þeir á hættu að hafa lægri laun og eru þ.a.l. í aukinni hættu á að lifa undir 

fátækramörkum (Samtök sveitarfélaga á höfuðborgarsvæðinu, 2014, bls. 8). 

Kostnaðurinn fyrir samfélagið er einnig töluverður en brotthvarf eins nemenda 

er metið á um 14 milljónir króna. Sé þessi tala sett í stærra samhengi, miðað 

við að 19,5% nemenda á framhaldsskólastigi hverfi frá námi, þá nemur 

heildarkostnaðurinn fyrir þjóðarbúið 52,4 milljörðum króna á ári (Samtök 

sveitarfélaga á höfuðborgarsvæðinu, 2014, bls. 15). 

Ljóst er að grípa þarf til aðgerða til að minnka og/eða koma í veg fyrir 

brotthvarf á framhaldsskólastigi. Í skýrslu sem unnin er af OECD frá árinu 

2012 kemur fram að Ísland sé það land sem fjárfesti hvað mest í menntun 

miðað við önnur OECD lönd. Þrátt fyrir það þá hefur aðsókn í nám á 

framhaldsskólastigi minnkað og brotthvarf aukist. Hlutfall nemenda sem ljúka 

námi á tilsettum tíma er aðeins 45% á meðan meðaltalið í hinum OECD 

löndunum er 68%. Í skýrslunni kemur einnig fram að hátt hlutfall brotthvarfs 

úr framhaldsskólum landsins megi e.t.v. rekja til þess að uppbygging og 

fyrirkomulag námsins sé með þeim hætti að það nái hvorki að mæta né uppfylla 

þarfir nemenda sinna. Þar kemur einnig fram að þó svo að einn helsti styrkleiki 

íslenska menntakerfisins séu jöfn tækifæri til menntunar þá geti félagslegir 

þættir ýtt undir brotthvarf, t.d. kyn, þjóðerni og/eða sérþarfir (OECD, 2012, 

bls. 6-7). Í Hvítbók er fjallað um þetta vandamál og mögulegum aðgerðum 

gegn því varpað fram. Þar segir að mögulegar aðgerðir til að sporna við 

brotthvarfi séu m.a. skráning á ástæðum brotthvarfs. Þar er lagt til að það 

úrræði verði þróað enn frekar og gert reglubundið í öllum framhaldsskólum. 

Önnur aðgerð er skimun fyrir áhættuþáttum brotthvarfs í efstu bekkjum 

grunnskóla og í framhaldsskólum. Þess háttar skráningar eru nú þegar hafnar 

og er lagt til að upplýsingarnar verði nýttar til að nálgast nemendur í 

brotthvarfshættu og veita þeim viðeigandi stuðning svo þeir haldist lengur í 

námi. Þriðja aðgerðin er sú að komið verði á samstarfi á milli skóla og 

heilbrigðis- og félagsþjónustu, en allt að 18% nemenda sem hverfa frá námi 

gera það vegna líkamlegra eða andlegra veikinda. Fjórða aðgerðin segir til um 

að skólar eigi að fá sérstakan stuðning og fjárveitingar til að sinna nemum sem 

eru í brotthvarfshættu. Síðasta aðgerðin sem lögð er til er sú að unnið verði að 

samstarfi við þá sem bjóða upp á framhaldsfræðslu fyrir einstaklinga sem hafa 

horfið frá námi. Á þann hátt væri hægt að mæta þörfum og eftirspurn eldri 

einstaklinga (Mennta- og menningarmálaráðuneytið, 2014a, bls. 34-35). 

Aðrir þættir í skólastarfinu hafa áhrif á brotthvarf nemenda, s.s. líðan, 

umgjörð, kennsluhættir, námsframboð, námsmat, o.fl. Í Hvítbók eru þessir 

þættir ekki ræddir beint sem dæmi um aðgerðir gegn brotthvarfi. Í nýlegri 

rannsókn á brotthvarfi úr framhaldsskólum á Íslandi voru stefnur og úrræði 

rannsökuð. Skólarnir höfðu margir hverjir komið á fót ýmsum leiðum til að 

vinna bug á brotthvarfi nemenda, t.a.m. skimunum á nýnemum sínum til að 

bera strax kennsl á þá nemendur sem eru í brotthvarfshættu. Þetta er í takti við 

þá stefnu sem boðuð er í Hvítbók. Skólarnir leggja áherslu á að virkja stoðkerfi 

sitt og grípa til aðgerða. Dæmi um aðgerðir eru ráðgjöf frá námsráðgjafa og 

aukið aðhald í formi námskeiða í námstækni og/eða kvíðastjórnun. Aðrir skólar 

fylgjast með þáttum eins og ástundun, líðan nemenda og árangri þeirra. Mæting 

og fjarvistir hafa mikil áhrif á nemendur og gripu sumir skólar til þess úrræðis 

að ráðast í aðgerðir gegn fjarvistum strax við upphaf skólaárs enda hefur 

mæting mikið að segja um námsgengi nemenda. Brýnt er á hlutverki 

umsjónarkennara til að veita nemendum aðhald og hafa sumir skólar ráðist í 

breytingu á námsmati og kennsluháttum til að mæta þörfum nemenda. 

Reglulegt mat er dæmi um aukið utanumhald sem sumir skólar hafa tekið upp. 

Skólar hafa hlotið styrki til að auka sveigjanleika í námsmati og töldu 

stjórnendur skóla sem tóku upp leiðsagnarmat að sú ákvörðun hefði, auk 

annarra þátta, leitt til minnkaðs brotthvarfs (Ólafur Hilmarsson, 2016, bls. 29-

33). Möguleikarnir á að hafa áhrif á brotthvarf nemenda eru því víða. Í þessari 

rannsókn er námsmatið rannsakað og horft til viðhorfa og upplifunar nemenda 

á leiðsagnarmati.  

3. Snæfellsnes – vettvangur rannsóknar 

Snæfellsnes gengur út úr vestanverðu landinu og er mikilvægur hluti af  

Vesturlandi. Snæfellsnes ásamt Akranesi og Breiðafjarðareyjunum voru ein af 

fyrstu svæðunum á Íslandi þar sem mynduðust verstöðvar þéttbýli í tengslum 

við útgerð. Á 18. öld voru Dritvík og Hellissandur stærstu útvegsbyggðirnar 

ásamt Bjarnareyjum á Breiðarfirði en þar bjuggu á bilinu 300-600 manns er 

mest lét. Um aldamótin 1900 voru stærstu útvegsbyggðirnar á Snæfellsnesi 

hins vegar Stykkishólmur, Ólafsvík og Grundarfjörður með um 500 íbúa 

(Trausti Valsson, 2002, bls. 184-185). Náttúran á Snæfellsnesi er gífurlega 

fjölbreytt og eitt helsta kennileiti svæðisins er Snæfellsjökull. Jökullinn trónir 

einn við endann á níutíu kílómetra löngum fjallgarði sem liggur eftir 

Snæfellsnesinu endilöngu. Hann gnæfir yfir allt svæðið og í góðviðri getur 

hann sést víða. Við rætur jökulsins má finna Þjóðgarðinn Snæfellsjökul, sem 

geymir ýmsar minjar um langa útgerðarsögu Snæfellinga. Auk þess má finna 

á svæðinu fjölda gosgíga, hraunbreiður með hellum, fjölskrúðugt fuglalíf að 

ógleymdum eyjunum á Breiðafirði (Róbert A. Stefánsson, Menja von 

Schmalensee og Theódóra Matthíasdóttir, 2014, bls. bls. 7-8).  

Þann 1. janúar 2015 bjuggu 15.566 manns á Vesturlandi. Árið á undan 

fjölgaði íbúum á Vesturlandi á meðan íbúafjöldi á Snæfellsnesi stóð í stað, en 

þar bjuggu 3.900 manns í árslok 2014. Á mynd 2 má sjá íbúaþróun í þremur 

stærstu sveitarfélögunum á Snæfellsnesi. Þar sést að það urðu ekki miklar 

breytingar á íbúafjölda í sveitarfélögunum. Í landshlutanum má finna skóla á 

öllum skólastigum frá leikskóla upp í háskóla, þar af eru þrír skólar á 

framhaldsskólastigi og einn þeirra er staðsettur í Grundarfirði. Auk þess starfar 

í landshlutanum símenntunarstöð sem býður upp á fjölda tækifæra fyrir íbúana 

á svæðinu og þá má einnig finna þekkingarsetur sem eru öflug. Ljóst er að 

starfsemi skólanna er mikilvæg fyrir íbúaþróun landshlutans. Þrátt fyrir öflugar 

menntastofnanir hafa kannanir sýnt fram á að menntunarstig í landshlutanum 

er ekki hátt og fjöldi einstaklinga sem hefur einungis lokið grunnnámi er mjög 

mikill (Samtök sveitarfélaga á Vesturlandi, 2015, bls. 4-5).  

Mynd 2 Íbúaþróun í þremur sveitarfélögum á Snæfellsnesi 2011 og 2015 

 

Á Snæfellsnesi er sjávarútvegur enn mikilvægur fyrir atvinnulífið á svæðinu, 

hvort sem um er að ræða útgerð eða vinnslu. Snæfellsnesið hefur mikið 

aðdráttarafl fyrir ferðamenn og er ferðaþjónusta vaxandi atvinnugrein (Samtök 

sveitarfélaga á Vesturlandi, 2015, bls. bls. 7).  

Sveitarfélögin á Snæfellsnesi höfðu lengi reynt að fá samþykki fyrir því að 

fá framhaldsskóla á svæðið. Í heilan aldarfjórðung voru reknar 

framhaldsdeildir í fjarnámi bæði í Stykkishólmi og í Grundarfirði, þar sem 

nemendum bauðst að taka fyrstu áfanga á framhaldsskólastigi. Að því loknu 

þurftu nemendur að sækja sér nám utan heimabyggðar. Árið 2003 dró til 

tíðinda og Fjölbrautaskóli Snæfellinga hóf starfsemi haustið 2004. 

Bæjarfélögin á Snæfellsnesi báru þess merki að nýrri starfssemi hefði verið 

komið á fót. Í kjölfar stofnunarinnar jókst samkeppni um ýmsa þjónustu á 

svæðinu og ungu fólki fjölgaði (Jóna Pálsdóttir, 2005, bls. 9-10).  

Eins og fram hefur komið þá hefur Snæfellsnes upp á margt að bjóða. Þrátt 

fyrir tilvist menntastofnana í landshlutanum hefur Snæfellsnes fylgt þeirri 

þróun í fólksfækkun sem hefur verið viðvarandi á landsbyggðinni um áratuga 

skeið. Liður í því að halda ungu fólki lengur í heimabyggð var stofnun FSN. 

Stofnunin er gríðarlega mikilvæg fyrir svæðið en virðist samt sem áður ekki 

hafa haft mikil áhrif á íbúaþróun. Í næstu köflum verða skólanum gerð skil 

ásamt námsmati og fleiri þáttum sem tengjast skólanum og þeirri 

hugmyndafræði sem hann byggir á. 

4. Námsmat og fræðin 

4.1 Námsmat 

Þegar kennarar undirbúa kennslu sína þurfa þeir samtímis að ákveða á hvaða 

hátt skuli meta námið og þau markmið sem sett voru. Kennarar þurfa að huga 

að því með hvaða hætti þeir ætli að safna upplýsingum og á hverju þessar 

upplýsingar eigi að byggja, þ.e. prófum, verkefnum, könnunum, o.fl. (Ingvar 

Sigurgeirsson, 2011, bls. 86). Samkvæmt Stiggins og Chappuis (2005) draga 

nemendur snemma ályktanir um eigið ágæti sem námsmenn byggðar á útkomu 

námsmats sem kennarar framkvæma. Út frá þessum ályktunum ákveða 

nemendur hvort námið sé fyrirhafnarinnar virði. Samkvæmt þeim Stiggins og 

Chappuis er hlutverk kennara að fá nemendur til þess að trúa á sjálfa sig og að 

skuldbindingin, sem námið krefst, sé þess virði (Stiggins og Chappuis, 2005, 

bls. 1). Nemendur þurfa að kunna að nýta sér námsmatið og við það geta 

kennarar aðstoðað. Til að geta nýtt sér niðurstöður námsmatsins þarf matið að 

sýna nemendum fram á stöðu þeirra í náminu og hvaða leiðir þeir geta farið til 

að bæta árangur sinn. Reglulegt námsmat auðveldar nemendum að leggja mat 

á sterku hliðar sínar og í hverju þeir þurfa að bæta sig (Erna Ingibjörg 

Pálsdóttir, 2007). Fari námsmat fram jafn og þétt yfir ákveðið tímabil, t.a.m. 

eina önn, þá heldur það bæði nemendum og kennurum betur upplýstum um 

stöðu nemenda. Nemendur hafa því tækifæri til þess að bregðast við og bæta 

árangur sinn.  

Kennarar notast ýmist við megindlegar eða eigindlegar aðferðir í námsmati. 

Megindlegar námsmatsaðferðir miða að því að námsmatsgögn og upplýsingar 

um nemendur séu vísindalega hlutlægar og að niðurstöður námsmatsins séu 

tölulegar svo hægt sé að greina þær með tölfræðilegum aðferðum. Hlutlægar 

upplýsingar verða ekki fyrir áhrifum af skoðunum eða tilfinningum kennarans, 

en þær má t.d. fá með prófum. Próf eru dæmi um mælitæki sem notuð eru í 

megindlegu mati, þeim er beitt í umhverfi sem auðvelt er að stjórna og áþekkar 

niðurstöður eiga að fást sama hver leggur matið fyrir. Megindlegar 

námsmatsaðferðir horfa til árangurs frekar en ferlis. Eigindlegt námsmat er 

hins vegar huglægt mat þar sem lögð er áhersla á reynsluvísindi. Þekking 

nemenda er einstaklingsbundin og matið felst í því að útvega nemendum 

nákvæmar lýsingar sem varpa ljósi á stöðu þeirra. Í eigindlegu námsmati fer 

matið fram í raunaðstæðum, áherslan er á ferlið frekar en á árangurinn einan 

og sér. Auk þess er leitast við að nota fjölbreyttar námsmatsaðferðir s.s. 

athuganir, ígrundun nemenda og fleira (Erna Ingibjörg Pálsdóttir, 2011, bls. 

10). 

Birtingarmyndir námsmats eru margar, samt sem áður eru próf það fyrsta 

sem margir hugsa þegar rætt er um námsmat. Þrátt fyrir að próf séu algeng 

aðferð í námsmati þá eru þau alls ekki eina leiðin. Kennurum og öðrum aðilum 

sem koma að skólastarfi standa aðrar leiðir til boða (Þóra Björk Jónsdóttir, 

2008, bls. 5). Námsmat er mikilvægt og það má segja að námsmat sé lykilatriði 

í árangursríku námi. Auk þess eru kennsla og námsmat óaðskiljanlegir hlutar 

hvort af öðru, þ.a.l. ættu kennarar að líta á námsmat sem ferli sem þeim ber að 

beita jafnt og þétt í gegnum áfanga en ekki einungis við lok þeirra (Baleni, 

2015, bls. 228-229). Kennarar þurfa að vera meðvitaðir um árangur og 

vandamál nemenda sinna svo þeir geti aðlagað kennsluhætti sína að þörfum 

nemendanna (Black og Wiliam, 1998b, bls. 1).  

Á undanförnum árum hefur áhugi á samspili námsmats og náms aukist og 

áherslan á lokapróf minnkað, þar sem hið seinna hefur sýnt fram á lítil tengsl 

við þekkingu nemenda (Black og Wiliam, 1998a, bls. 7). Samkvæmt 

uppeldisheimspekingum þurfa nemendur að læra að hugsa og í kjölfar þess að 

mynda árangursríkar hugsunarvenjur. Dewey segir að hugsunarvenjum megi 

aðeins ná fram með námi í verki. Með námi í verki á hann við að nemendur 

leysi verkefni sem reyni á bæði hugsun og skilning. Það beri að leggja áherslu 

á námsferlið en hingað til hafi verið einblínt um of á afurðina (Dewey, 2000, 

bls. 6-7). Með námsferli á Dewey við það þegar nám á sér stað og með afurðum 

á hann við hluti eins og útkomu á prófum. Þetta er mjög í takt við stór próf eins 

og samræmdu prófin í íslenskum grunnskólum og PISA-rannsókn OECD, þau 

höfða ekki til námsferlisins heldur einblína á afurðina þ.e. árangur nemenda. 

Markmið námsmats eru margþætt. Námsmat er t.a.m. tæki til að afla 

upplýsinga um námsframvindu nemenda og þær upplýsingar eru svo notaðar 

til að ákvarða næstu skref. Námsmat getur einnig nýst kennurum sem tæki til 

að meta kennslu sína og hvort viðfangsefni hafi komist til skila hjá nemendum 

(Elísabet Valtýsdóttir, 2010, bls. 27). Í aðalnámsskrá framhaldsskólanna eru 

markmiðum námsmats einnig gerð skil. Þar kemur fram að tilgangurinn sé að 

afla og veita upplýsingar um stöðu nemenda m.t.t. námsmarkmiða. Námsmat 

á einnig að örva nemendur til dáða. Það er engu að síður mikilvægt fyrir 

kennara og annað starfsfólk, sem kemur að skólastarfi, að ýta undir framfarir 

nemenda í náminu. Námsmat á að veita upplýsingar um bæði skólastarfið og 

nemendur (Mennta- og menningarmálaráðuneytið, 2011a, bls. 25-26).  

Auknar kröfur um fjölbreytni í námsmati má fyrst og fremst rekja til áhrifa 

frá hugsmíðahyggjunni. Samkvæmt hugsmíðahyggjunni eru nemendur virkir 

þátttakendur í að byggja upp þekkingu og þeir vinna lausnamiðað að náminu. 

Nemendur eiga að læra að notast við gagnrýna hugsun í námi sínu og geta tengt 

nýja þekkingu við þá gömlu (Erna Ingibjörg Pálsdóttir, 2011, bls. 16). Flestir 

kennarar eru sammála um að fjölbreyttar námsmatsaðferðir séu hvetjandi fyrir 

nemendur og hafi áhrif á námsárangur þeirra. Það getur því skipt sköpum að 

skólar setji fram skýrar kröfur um námsmat. Skólar ættu í raun að marka sér 

stefnu sem kveður á um fjölbreyttar leiðir til námsmats (Erna Ingibjörg 

Pálsdóttir, 2011, bls. 17). Matsaðferðir skólastarfsins eiga að vera fjölbreyttar 

og í samræmi við þau hæfniviðmið sem fram koma í aðalnámskrá. 

Aðalnámskrá gerir ýmsar kröfur þegar kemur að námsmati og segir það eiga 

að vera áreiðanlegt, óhlutdrægt, heiðarlegt og sanngjarnt í senn. Auk þess ber 

að meta alla þætti námsins til hlítar, þekkingu, leikni og hæfni nemenda 

(Mennta- og menningarmálaráðuneytið, 2011a, bls. 26). 

Hægt er að skipta námsmati upp í tvo ólíka flokka byggðu á tilgangi 

matsins, annars vegar lokamat eða samantekt (e. summative assessment) og 

hins vegar leiðsagnarmat (e. formative assessment). Leiðsagnarmat lýsir sér 

þannig að námsmat er viðvarandi yfir heilt tímabil, með það að markmiði að  

bæta námsárangur nemenda og til að bæta kennsluna. Á þann hátt nýtist 

námsmatið bæði kennurum og nemendum til að betrumbæta starfshætti sína. 

Lokamat fer oftast fram við lok tímabils eins og við lok annar þar sem mæld 

er sú þekking sem hefur áunnist (Eygló R. Sigurðardóttir, 2007).  

Leiðsagnarmat 

Leiðsagnarmat fer fram á þann hátt að vinna nemenda er metin með það að 

leiðarljósi að nota niðurstöðurnar til að gera breytingar á náminu sem og 

kennslunni. Í leiðsagnarmati er endurgjöf mikilvæg í námsmatsferlinu og fer 

endurgjöfin fram reglulega. Endurgjöfin ætti að vera bæði greinandi, gagnleg 

og jákvæð. Á þann hátt fá nemendur tækifæri til að meta hvort þeir hafi náð 

árangri (Erna Ingibjörg Pálsdóttir, 2011, bls. 14). Bæði kennarar og nemendur 

taka þátt í námsmatinu. Hlutverk nemenda er að þeir skilji eigin færni og 

námsferlið líka. Á þann hátt geta báðir aðilar tekið þátt í matinu sem eykur 

skilning á ólíkum hlutverkum. Þeir geta ígrundað starf sitt jafnt og 

viðfangsefnið og þeir auka einnig árangur sinn (Rúnar Sigþórsson, 2008, bls. 

78-79). Námsmatið fer fram á meðan á náminu stendur en ekki einungis við 

lok þess, námsmatið er því samofið kennslunni sem nokkurs konar samfelld 

endurgjöf. Það ber samt sem áður að hafa í huga að leiðsagnarmat hentar ekki 

öllum námsmönnum, sér í lagi ef þeir uppfylla ekki þá kröfu að axla ábyrgð á 

eigin námi (Baleni, 2015, bls. 229-230).  

Leiðsagnarmat er hluti af hinni nýju lærdómsmenningu. Nýja 

lærdómsmenningin er m.a. byggð á hugmyndafræði hugsmíðikenninga og á 

þeirri félags-menningarlegu sýn Vygotsky á skólastarfi. Þar er byggt á þeirri 

hugmynd að námsmati sé ætlað að styðja bæði við nám og kennslu sem geri 

matið að órjúfanlegum þætti í námi. Þar er einnig mikið gert úr samskiptum 

nemenda og kennara í tengslum við námsmat (Meyvant Þórólfsson, Ingvar 

Sigurgeirsson og Jóhanna Karlsdóttir, 2009, bls. 3). Þessar kenningar gera ráð 

fyrir að námsmatið styðji bæði við nám og kennslu. Auk þess beri kennurum 

að hafa fjölbreytileika nemenda í huga. Það sem einkennir hina nýju 

lærdómsmenningu er m.a. virk orðræða, félagslegar athafnir, samvirkni o.fl. 

(Meyvant Þórólfsson, Ingvar Sigurgeirsson og Jóhanna Karlsdóttir, 2009, bls. 

4). Markmiðin með leiðsagnarmati, er að auka við þroska þeirra og gera þá 

færa um að bæta nám sitt, enn fremur að nemendur fái tækifæri til þess að láta 

reyna á þekkingu sína, færni og hæfileika í verki. Til að leiðsagnarmat hafi 

tilætluð áhrif þurfa nemendur að hljóta þjálfun í sjálfsmati svo þeir geti skilið 

meginmarkmið námsins og þar með öðlast skilning á því hvað þeir þurfi að 

gera til að ná þeim markmiðum (Black og Wiliam, 1998b, bls. 7). Auk 

sjálfsmats eru þónokkrar aðferðir sem flokkast undir leiðsagnarmat, þar ber 

helst að nefna leiðarbækur, jafningjamat, umræður, spurningar, fundi, 

námsmöppur, o.fl. Í raun þá heyra allar þær aðferðir sem láta nemendur ígrunda 

eigin stöðu í náminu, til leiðsagnarmats og leiðsagnarmat getur aldrei orðið án 

virkrar þátttöku nemenda. Þátttaka nemenda í námsmatinu gefur meira til 

kynna um þekkingu og færni nemenda heldur en það sem kemur fram á stöku 

prófi (Þóra Björk Jónsdóttir, 2008, bls. 8). Leiðsagnarmati og símati er oft 

ruglað saman, það er oft talið að námsmat verði leiðsagnarmat með því að meta 

nemendur nægilega oft. En það er ekki svo, því leiðsagnarmat á við um tilgang 

námsmatsins á meðan símat á við um tíðni matsins. Sama hversu oft 

námsmatið fer fram, það verður aldrei leiðsagnarmat nema að það sé 

samtvinnað náminu og niðurstöður matsins nýttar til leiðsagnar og endurgjafa 

(Rúnar Sigþórsson, 2008, bls. 80). 

Lykilatriði leiðsagnarmatsins er endurgjöfin. Hún gerir nemendum kleift að 

bæta vinnu sína og hvetur kennara til breytinga á kennsluháttum sínum í ljósi 

skilvirkni þeirra. Þrátt fyrir ágæti sitt hefur leiðsagnarmat sína ókosti. 

Námsmatið er fyrst og fremst hugsað til leiðsagnar, því getur reynst erfitt að fá 

nemendur til að leggja sig alla fram þar sem þeir hljóta í sumum tilvikum enga 

einkunn. Leiðsagnarmat krefst þess af kennurum að þeir helgi vinnu sína 

námsmatinu sem er sífellt í gangi. Námsmatið er því tímafrekt fyrir kennara. 

Leiðsagnarmat getur einnig verið óhentugt þegar um er ræða stóra hópa (Park 

University, e.d.).  

Leiðsagnarmat er ólíkt því námsmati sem margir eiga að venjast og boðar 

breyttar áherslur og breytt vinnulag. Námsmatið er fjölbreytt og leiðirnar í 

matinu eru margar. Kröfur á kennara og nemendur eru miklar en ávinningur 

þess hlýtur líka að vera umtalsverður. Nemendur hafa meiri stjórn á náminu, 

betri yfirsýn og eru meðvitaðir um það hvar þeir standa, hverjir styrkleikar 

þeirra eru og hvað þeir þurfa að gera til að ná markmiðum sínum í náminu. 

Þetta aukna utanumhald og stöðug upplýsingagjöf ætti einnig að reynast þeim 

sem þjást af kvíða og/eða námsörðugleikum vel. Það má velta fyrir sér hver 

ávinningurinn sé af þessum auknu kröfum námsmatsins, það gæti aukið á 

streitu nemenda en jöfn og stöðug upplýsingagjöf gæti einnig birst í aukinni 

vellíðan.  

Lokamat 

Lokamat er námsmat þar sem er m.a. lagt mat á akademískar framfarir eftir að 

nám hefur farið fram, t.a.m. við lok skólaársins (Dunn og Mulvenon, 2009, bls. 

3). Námsmatið er framkvæmt til þess að meta hvort tilætlað nám hafi farið 

fram og námsárangur metinn (Þóra Björk Jónsdóttir, 2008, bls. 8). 

Megintilgangur lokamats er að leggja mat á árangur náms annars vegar og á 

kennsluna hins vegar. Þær matsaðferðir sem eru mest notaðar í lokamati eru 

skrifleg próf eða önnur lokaverkefni nemenda. Markmið lokamats eru þau að 

lagt er mat á þekkingu nemenda á námsefninu, hvort þeim tekst að beita lærðri 

þekkingu og hvernig nemendum tekst að beita ólíkum aðferðum við ákveðnar 

aðstæður og viðfangsefni. Lokamati er stundum beitt til þess að meta 

kennsluna en þekktasta dæmið hlýtur að vera samræmd próf. Tilgangurinn með 

samræmdum prófum er að mæla þá þekkingu og leikni sem nemendur hafa 

öðlast yfir ákveðinn tíma (Erna Ingibjörg Pálsdóttir, 2011, bls. 15). Nemendur 

geta ekki haft áhrif á námsmatið þar sem kennari er í hlutverki dómara sem 

dæmir árangur námsins eftir að því er lokið (Gronlund, 2003, bls. 9).  

Rétt eins og aðrar tegundir af námsmati hefur lokamat sína kosti og galla. 

Kostir lokamats eru helst þeir að kennarar geta metið marga þætti í einu sem 

geta varpað ljósi á stöðu nemenda. Hljóti kennarar viðeigandi þjálfun í 

matsaðferðum getur námsmatið þeirra verið mjög áreiðanlegt (Assessment 

reform group, e.d., bls. 5). Í yfirlitskönnun sem framkvæmd var af hópi breskra 

rannsakenda voru áhrif prófa á námsáhuga nemenda rannsökuð. Rannsóknin 

sýndi fram á ýmsa ókosti lokamats. Lokamat sem fer fram með prófum hafði 

áhrif á áhuga nemenda, nám og lærdómsreynslu þeirra. Próf reyndust hafa 

jákvæð áhrif einungis fyrir þá sem stóðu vel að vígi en höfðu neikvæð áhrif á 

þá sem gekk ekki eins vel í námi. Niðurstöður endurtekinna prófa drógu því 

enn frekar úr þeim nemendum og jók á bilið á milli þessara tveggja hópa.  

Þannig virðist kvíði og streita í kringum próf hafa meiri áhrif á stúlkur en 

drengi. Stúlkur reyndust ekki einungis þjást af meiri streitu en drengir, heldur 

voru þær líklegri til að skrifa slakan árangur einungis á sig sjálfar en horfðu 

ekki til ytra aðstæða (Assessment reform group, 2002, bls. 4-5). Námsmatið 

getur haft þau áhrif að útkoma á prófum verður nemendum mikilvægari en það 

sem þeir eiga að læra. Próf geta haft neikvæð áhrif á sjálfsálit þeirra nemenda 

sem standa verr að vígi sem getur gert það að verkum að þeir fara að standa sig 

verr í öðrum verkefnum (Assessment reform group, e.d., bls. 8-9). Námsmat 

sem fer fram við lok tímabils gefur e.t.v. ekki áreiðanlegasta mynd af kunnáttu 

nemenda. Fari námsmat fram reglulega nær kennarinn betur að leggja mat á 

kunnáttu nemenda og það færir honum áreiðanlegri mynd af þekkingu þeirra 

(Rowntree, 1983, bls. 112-113).  

Lokamat er ekki jafn yfirþyrmandi og leiðsagnarmat, þ.e. matið er ekki 

viðvarandi alla önnina og kröfurnar á nemendur í námsmatsferlinu eru ekki 

jafn miklar, enda er það kennarinn sem sér um framkvæmd námsmatsins. Þar 

sem námsmatið tekur styttri tíma má velta því fyrir sér hvaða áhrif það hafi á 

nemendur og hvort þeir kjósi það fremur en leiðsagnarmat. Lokamat gerir 

minni kröfur til nemenda í námsmatsferlinu og gæti birtingarmynd áhrifa 

námsmatsins verið minni streitu og aukin vellíðan. Þar sem utanumhaldið er 

minna og álagið sveiflukenndara er það íhugunarvert hvort námsmatið hafi 

jákvæð eða neikvæð áhrif á námsárangur. 

4.2 Námsmat í íslenskum skólum 

Námsmat hefur alla tíð verið mikið í umræðunni. Á síðastliðnum áratugum 

hafa lög um námsmat í íslenskum skólum tekið þónokkrum breytingum. Í 

lögum frá áttunda og níunda áratug síðustu aldar hvatti menntamálaráðuneytið 

til einstaklingsmiðaðs náms og námsmats, þar kom m.a. fram að taka þyrfti 

meira tillit til nemenda og þarfa þeirra.  
 

Með námsmati í grunnskóla skal reynt að afla sem öruggastrar og 

víðtækastar vitneskju um það, hver árangur hefur orðið af skólastarfinu. 

Hverjum kennarar og skóla ber að fylgjast vandlega með því, hvernig 

nemendum gengur að ná þeim markmiðum í námi, sem skólinn setur, 

sbr. 42. gr. Námsmat fer ekki eingöngu fram í lok námstímans, heldur 

er það einn af föstum þáttum skólastarfsins, órjúfanlegt frá námi og 

kennslu. Megintilgangur námsmats er örvun nemenda og námshjálp 

(Lög um grunnskóla, nr. 53/1974).  

 

Þessar hugmyndir eiga rætur sínar að rekja langt aftur í tímann, samt sem áður 

sást orðið námsmat ekki mikið á prenti á Íslandi fyrr en upp úr 1970. Þrátt fyrir 

þessar breyttu áherslur á síðastliðnum áratugum höfðu menntamálayfirvöld, 

þau sömu og boðuðu breytingar á eðli námsmats í íslenska menntakerfinu, séð 

um og samið samræmd próf fyrir nemendur á grunnskólastigi. Þar er 

augljóslega ekki horft til þarfa einstaklingsins né námsferlis, heldur á 

lokaútkomuna. Þarna er því um ósamræði að ræða, það sem 

menntamálaráðuneytið boðar er í algjörri þversögn við framkvæmdina í 

námsmati (Meyvant Þórólfsson, Ingvar Sigurgeirsson og Jóhanna Karlsdóttir, 

2009, bls. 1-2).  

Hefðin fyrir prófum er ansi rík í íslensku menntakerfi. Frá árinu 1946 tóku 

nemendur svokölluð landspróf, af þeim tóku síðan við samræmd 

gagnfræðapróf og að lokum tóku við samræmd lokapróf í grunnskólum á 8. 

áratugnum. Lokapróf í grunnskóla hafa nú verið lögð af og nemendur þreyta 

þess í stað samræmd próf við upphaf 10. bekkjar. Niðurstöður þeirra prófa eru 

ekki ætlaðar framhaldsskólum sem er breyting frá því sem áður var (Gerður G. 

Óskarsdóttir, 2012, bls. 21). Árið 2011 kom út ný aðalnámsskrá fyrir 

framhaldsskóla. Þar kemur fram að námsmat á framhaldsskólastigi eigi að vera 

áreiðanlegt og óhlutdrægt, á sama tíma líka heiðarlegt og sanngjarnt. 

Námsmatsaðferðir eiga einnig að vera fjölbreyttar og taldar eru upp ýmsar 

aðferðir til að meta nám nemenda s.s. verklegar, skriflegar og/eða munnlegar 

aðferðir, sjálfsmat, símat, jafningjamat og lokamat. Auk þess er þar lagt fram 

að leiðsagnarmat felist í námsmatinu (Mennta- og menningarmálaráðuneytið, 

2011a, bls. 58).  

Í íslenskri rannsókn Gerðar G. Óskarsdóttur sem unnin var á árunum 2007-

2008 voru skil skólastiga í íslensku menntakerfi sérstaklega rannsökuð, m.a. 

var námsmat í 10. bekk í grunnskóla og á fyrsta ári í framhaldsskóla borið 

saman. Í rannsókninni voru skoðaðir starfshættir átta grunnskóla og níu 

framhaldsskóla sem allir voru staðsettir á höfuðborgarsvæðinu. Námsmat hjá 

nemendum í 10. bekk fór fram með tvenns konar hætti. Í fyrsta lagi mat kennari 

stöðu nemenda og framvindu námsins og í öðru lagi tóku nemendur samræmd 

próf í ákveðnum greinum (Gerður G. Óskarsdóttir, 2012, bls. 190-192). Á 

framhaldsskólastigi var námsmatið alfarið í höndum kennara. Nemendur á 

fyrsta ári í framhaldsskóla höfðu töluverðar áhyggjur af prófum, aðallega 

vegna þess að sumir komust ekki inn í  framhaldsskólann sem þeir höfðu sett 

sem fyrsta val og aðrir komust ekki inn á þær námsbrautir sem þeir höfðu valið 

sér. Tilfinningar nemenda í garð prófa voru því litaðar af þeirri upplifun. Í 

kennsluáætlunum framhaldsskólanemana komu fram próf af ýmsum ólíkum 

tilefnum s.s. miðannarpróf, lokapróf, æfingapróf og skyndipróf. Í sumum 

áföngum voru allt að fjögur lokapróf á einni önn. Þeir nemendur sem tóku þátt 

í rannsókninni töldu að próf væru afar algeng, einn nemandi nefndi að hann 

hefði þreytt að meðaltali eitt próf annan hvern dag yfir heila önn. Ljóst er því 

að próf fóru fram mjög reglulega, sama um hverskonar tegund prófa var að 

ræða. Prófin höfðu misjafnlega mikið vægi og dæmi voru um að nemendur 

sem stóðu sig vel á skyndiprófum slyppu þess í stað við lokapróf (Gerður G. 

Óskarsdóttir, 2012, bls. 226-227). Niðurstöður rannsóknarinnar gáfu til kynna 

að próf voru afgerandi þáttur í námi nemenda á fyrsta ári í framhaldsskóla, 

a.m.k. fyrstu önnina þeirra. Nemendurnir sjálfir vildu meina að þeir fyndu 

mikinn mun á fjölda prófa í framhaldsskóla samanborið við 10. bekk í 

grunnskóla. Meginástæða þess að nemendur töldu framhaldsskóla erfiðari en 

grunnskóla mátti í flestum tilvikum rekja til tíðni prófa og þess að því fleiri 

greinar sem nemendur tóku, því fleiri voru prófin (Gerður G. Óskarsdóttir, 

2012, bls. 249). Í samantekt um rannsóknina kom fram að á báðum skólastigum 

voru þrír þættir sem mynduðu starfshættina: stundaskrá, námsefni og próf. 

Nemendur töldu að meginmunurinn milli skólastiga lægi í meira heimanámi 

og fjölda prófa á framhaldsskólastigi. Ástæðurnar fyrir hærri meiri fjölda prófa 

gætu legið í því að kennarar séu að kanna stöðu nemenda eða einfaldlega sú að 

nemendur taka að jafnaði fleiri bóklegar greinar í framhaldsskóla (Gerður G. 

Óskarsdóttir, 2012, bls. 260).  

Það má vel velta fyrir sér, í kjölfar þessarar umfjöllunar, af hverju próf séu 

eins umfangsmikil námsmatsaðferð og raun ber vitni í ljósi þeirrar stefnu sem 

Mennta- og menningarmálaráðuneytið boðar. Þar sem mælst hefur verið til 

þess að horft sé til þarfa einstaklingsins og námsferilsins í stað afurðarinnar þá 

verður að segjast að próf og lokamat virðast hafa yfirhöndina í öllu skólastarfi 

hvort sem um er að ræða lokaár í grunnskóla eða fyrsta ár í framhaldsskóla. 

Upplifun nemenda er augljóslega lituð af þessum staðreyndum og hefur áhrif 

á nemendur. Í ljósi þess þyrfti ráðuneytið, skólarnir og starfsmenn þeirra að 

grípa til aðgerða og minnka umsvif þessarar lokamatshugsunar. 

4.3 Fjölbrautaskóli Snæfellinga 

Fjölbrautaskóli Snæfellinga hóf kennslu í ágústmánuði árið 2004. Í ljósi þess 

hve fámennu svæði skólinn þjónar var ákveðið að skólinn yrði leiðandi á 

tveimur sviðum, annars vegar í breyttum kennsluháttum og hins vegar með það 

að markmiði að nýta upplýsingatækni í kennslu (Ásrún Matthíasdóttir og 

Trausti Þorsteinsson, 2007, bls. 11). Fjölbrautaskólinn er staðsettur í 

Grundarfirði, hann er einnig með útibú á Patreksfirði. Auk þess býður skólinn 

upp á dreifnám sem er algjörlega óháð búsetu. Allt kennslufyrirkomulag er 

skipulagt með það fyrir augum að það henti öllum nemendum, hvort sem um 

er að ræða dreifnemendur eða nemendur í dagskóla. Sérstök áhersla er lögð á 

að efla nemendur og ábyrgð þeirra á eigin námi (Fjölbrautaskóli Snæfellinga, 

e.d.a). Húsnæði og aðstaða til kennslu er með áhugaverðu sniði. Stærsta og 

mest notaða kennslurýmið er svokallað opið rými. Það er sniðið fyrir 

einstaklings- og hópavinnu nemenda. Húsgögnum er hægt að púsla saman í 

stærri einingar sem hentar vel t.d. við hópavinnu. Einnig má finna í skólanum 

smærri afmörkuð rými sem bjóða upp á meira næði. Eins og áður sagði lagði 

skólinn upp með að notast við upplýsingatækni við kennslu. Skólinn er því vel 

búinn tækjum s.s. fartölvum sem nemendur geta fengið að láni, þráðlausu neti, 

skjávörpum og fjarfundabúnaði. Kennarar eru duglegir að notast við hugbúnað 

og þá tækni sem er til staðar og hafa þeir einnig sótt ýmis námskeið um notkun 

forrita (Ásrún Matthíasdóttir og Trausti Þorsteinsson, 2007, bls. 21-22). Sé 

horft til annarra fjölbrautaskóla á Íslandi m.t.t. upplýsingatækni í námi og 

kennslu má sjá að aðrir skólar eru misjafnlega langt komnir. Í rannsókn Gerðar 

G. Óskarsdóttur (2012) sem framkvæmd var í níu framhaldsskólum í 

Reykjavík kom fram að í flestum skólum voru tölvur notaðar að einhverju leyti, 

þá voru samskiptakerfi á vefnum notuð í öllum skólunum svo sem Moodle og 

WebCT. Allir kennarar sem tóku þátt í rannsókninni notuðu tölvur við 

kennsluna en ekki höfðu allir nemendur tölvur á borðum sínum í tímum. Sumir 

kennarar höfðu þó varann á varðandi netið og fannst nemendur oft ekki hæfir 

til þess að notast við tölvur og netið í náminu. Athugunin sýndi fram á að þeir 

nemendur sem voru með tölvur í tímum voru oftar en ekki að aðhafast eitthvað 

ótengt náminu meðan á kennslustund stóð (Gerður G. Óskarsdóttir, 2012, 221-

222). Upplýsinga- og tölvunotkun er orðin veigamikill þáttur í starfi margra 

skóla á Íslandi og verður algengari með hverju árinu sem líður. Námsmat, á 

hinn bóginn, er þáttur sem hefur ekki tekið miklum breytingum í gegnum árin. 

Lokamatshugsunin er ennþá ríkjandi á mörgum sviðum þrátt fyrir nýjar og 

breyttar áherslur hjá Mennta og menningarmálaráðuneytinu og víðar. Við 

stofnun FSN voru breytingar boðaðar í kennsluháttum og námsmati og hefur 

skólinn hrint þeim breytingum í framkvæmd. Það er því verðugt að rannsaka 

upplifun nemenda af námsmatsaðferðum skólans. 

FSN er með áfangakerfi og býður nemendum sínum upp á fimm 

námsbrautir; starfsbraut, framhaldsskólabraut, náttúruvísindabraut, félags- og 

hugvísindabraut, og listnámsbraut (Fjölbrautaskóli Snæfellinga, e.d.b). 

Meginmarkmið skólans er að skapa metnaðarfullt námsumhverfi fyrir 

nemendur þar sem leitast er við að koma til móts við þarfir þeirra með 

sveigjanlegu námsskipulagi. Skólinn leggur einnig áherslu á persónuleg 

samskipti milli starfsfólks og nemenda. Hlutverk skólans eru margvísleg og 

má þar m.a. nefna að undirbúa nemendur fyrir atvinnumarkaðinn og frekara 

nám, þjálfa nemendur í öguðum og sjálfstæðum vinnubrögðum auk 

gagnrýninnar hugsunar. Meginmarkmið þeirra kennsluhátta sem notast er við 

í Fjölbrautaskóla Snæfellinga er að stuðla að skilvirkara námi nemenda til þess 

að þeir nái betri tökum á náminu. Yfirlýst sýn skólans er sú að kennarar notist 

við þær kennsluaðferðir sem rannsóknir hafi sýnt fram á að séu 

árangursríkastar. Með kennsluaðferðunum er lögð höfuðáherslu á 

uppgötvunarnám og lausnarleit nemenda. Á þann hátt verður nemandinn bæði 

virkari og tekur meiri ábyrgð á eigin námi (Fjölbrautaskóli Snæfellinga, 2013). 

Kennsluhættir í FSN taka mið af því að gera nám nemenda skilvirkara svo þeir 

nái betri tökum á námi sínu. Með aðferðunum sem eru notaðar við kennsluna 

til að ná þessum markmiðum er lögð áhersla á að nemendur stundi nám í verki 

(e. learning by doing) og að þeir finni lausnir líkt og í lausnaleitarnámi (e. 

problem-based learning). Þær hugmyndir sem skólinn styðst við um 

einstaklingsmiðað nám má m.a. rekja til John Dewey og fleiri fræðimanna 

(Berglind Axelsdóttir, Hrafnhildur Hallvarðsdóttir og Sólrún Guðjónsdóttir, 

2011, bls 2).  

Námsmat í Fjölbrautaskóla Snæfellinga er með öðru sniði en tíðkast hefur 

í flestum skólum landsins. Stærstur hluti námsmatsins hjá skólanum er í formi 

leiðsagnarmats og því er lítið um lokapróf. Hafa starfsmenn skólans sótt ýmis 

námskeið varðandi leiðsagnarmat, m.a. út fyrir landsteinana. Greiningar og 

úttektir á Fjölbrautaskóla Snæfellinga hafa þó sýnt fram á að til að byrja með 

hafi allt að rúmlega helmingur áfanga verið með lokaprófi. Eftir því sem árin 

liðu hafi síðan hlutfall þeirra áfanga sem enduðu með lokaprófi minnkað 

(Berglind Axelsdóttir og Ingvar Sigurgeirsson,  2009, bls. 8). Staðan í öðrum 

framhaldsskólum á Íslandi er sú að mikil áhersla er lögð á próf, hvort sem um 

er að ræða skyndipróf, miðannarpróf og/eða lokapróf. Í úttekt sem gerð var á 

níu framhaldsskólum kom í ljós að sjálfmati var ekki beitt í neinum skólanna 

og í aðeins einum skóla var notast við jafningjamat (Gerður G. Óskarsdóttir, 

2012, bls. 226). Þar virðist því lokamatshugsunin vera ríkjandi, þrátt fyrir 

fyrirætlanir um annað.  

4.4 Leiðsagnarmat og kennsla 

Í þremur framhaldsskólum á Íslandi er áhersla lögð á leiðsagnarmat í 

skólastarfi, það eru Fjölbrautaskólinn í Mosfellsbæ, Menntaskóli Borgarfjarðar 

og Fjölbrautaskóli Snæfellinga (Ívar Rafn Jónsson og Birgir Jónsson, 2015, 

bls. 3). Í fyrri köflum var leitast við að skilgreina hugtakið leiðsagnarmat. Hins 

vegar má ekki skilja hugtakið né mikilvægi leiðsagnarmats til fulls án þess að 

skoða rannsóknir sem gerðar hafa verið. Kaflinn er byggður upp á erlendum 

og íslenskum rannsóknum. Þar sem úrval greina sem byggja á rannsóknum á 

leiðsagnarmati er takmarkað þá býður rannsóknin upp á stærri tímaramma. 

Rannsóknirnar voru gerðar á einstaklingum á ólíkum skólastigum víðsvegar 

um heiminn, með bæði eigindlegum og/eða megindlegum 

rannsóknaraðferðum, skoðaður var árangur nemenda í einstaka áföngum o.fl. 

Niðurstöðurnar má sjá hér að neðan. 

Erlendar rannsóknir 

Árið 1998 kom út grein eftir bresku fræðimennina, Black og Wiliam. Í 

greininni, sem heitir Inside the black box, líkja rannsakendur skólastofunni við 

svartan kassa. Inntak (e. input) er það sem fer inn í kassann t.a.m. lög og 

reglugerðir. Inntakið hefur svo áhrif á þá einstaklinga sem verða fyrir áhrifum 

skólastarfsins, hvort sem um er að ræða kennara, nemendur eða aðra aðila. 

Útkoman (e. output) er svo vonandi bættur árangur nemenda, ánægðari eða 

óánægðari kennarar. Þeir benda á að til þess að vita hvort inntakið hafi í raun 

áhrif á útkomuna þá þurfi að rannsaka það sem á sér stað innan kassans. Í 

greininni komu fram niðurstöður rannsóknar sem þeir framkvæmdu. 

Rannsóknin fól í sér gagnasöfnun 250 vísindagreina frá árunum 1988-1997 og 

unnu þeir úr þeim fræðilegt yfirlit (e. literature review). Niðurstöðurnar gáfu 

til kynna að í flestum tilfellum þegar leiðsagnarmati var beitt, áttu sér stað 

verulegar framfarir hjá nemendum. Þær rannsóknir sem þeir byggðu þessa 

ályktun á voru gerðar á ólíkum aldurshópum, allt frá fimm ára börnum upp í 

háskólanemendur, á mismunandi viðfangsefnum í ólíkum löndum. 

Leiðsagnarmat hefur sérstaklega jákvæð áhrif á nemendur sem gengur illa í 

námi. Þeir benda á að það sé sérstaklega mikilvægt að auka áhuga þessa 

nemendahóps og bæta gengi hans (Black og Wiliam, 1998b, bls. 1-3). Í kjölfar 

þessara niðurstaðna ákváðu Black og Wiliam að framkvæma aðra rannsókn 

sem myndi kanna hvort leiðsagnarmat bætti árangur nemenda. Rannsóknin var 

framkvæmd í Bretlandi og tóku sex skólar þátt. Þátttakendur voru 48 kennarar 

sem kenndu ensku, stærðfræði og náttúruvísindi (Black, Harrison, Lee, 

Marshall og Wiliam, 2003, bls. 4). Skólarnir voru af ýmsum toga þar af voru 

fjórir blandaðir þ.e. bæði fyrir drengi og stúlkur, auk þess var einn drengjaskóli 

og einn stúlknaskóli. Skólarnir þurftu að uppfylla ákveðin skilyrði til að fá taka 

þátt í rannsókninni. Til að mynda áttu skólarnir að vera í meðallagi hvað varðar 

árangur í samræmdum könnunum, kennarar þurftu að vera tilbúnir að 

framkvæma breytingar á námsmati, o.fl. (Black o.fl., 2003, bls. 20-21). Af 

ýmsum ástæðum sem höfundar nefna, er flókið að túlka niðurstöður 

rannsóknarinnar. Ein ástæðan var sú að í sumum tilfellum höfðu kennarar 

einungis samanburð við sömu áfánga frá fyrri árum. Önnur ástæðan var sú að 

samanburðarhópinn mynduðu nemendur hjá kennara sem tók ekki þátt í 

rannsókninni. Þar væri hætt við að jákvæðar niðurstöður hjá þeim kennara sem 

tók þátt í rannsókninni stöfuðu af því að hann væri einfaldlega betri kennari en 

sá síðarnefndi. Kennarar nefndu auk þess að áhrif leiðsagnarmatsins smituðu 

út frá sér yfir í aðra hópa sem hafði áhrif á gengi samanburðarhópanna. Samt 

sem áður gáfu niðurstöður rannsóknarinnar vísbendingar um að leiðsagnarmat 

hefði jákvæð áhrif á námsárangur nemenda (Black o.fl., 2003, bls. 27-29). 

Niðurstöður annarra rannsókna hafa einnig sýnt fram á jákvæð áhrif 

leiðsagnarmats við árangur nemenda. Í einni rannsókn voru þátttakendur af 71 

nemandi í sálfræði við bandarískan háskóla. Nemendum var skipt í tvo hópa 

sem sátu sama áfanga og fengu kennslu sama kennara. Viðmiðunarhópurinn 

(n=34) hlaut leiðsagnarmat en samanburðarhópurinn (n=37) lokamat. 

Rannsóknin fól í sér að báðir hópar þreyttu próf, viðmiðunarhópurinn hlaut 

leiðsagnarmat að prófi loknu. Viku síðar, án þess að láta nemendur vita, lagði 

kennarinn sama prófið fyrir aftur. Niðurstöður rannsóknarinnar voru á þann 

veg að nemendur í viðmiðunarhópnum hækkuðu meðaleinkunn sína á milli 

prófa úr 81.4% í 90,8%, eða um tæp 10%. Nemendur í samanburðarhóp fóru 

úr 81.6% í einkunn í 83,7%, eða rúmlega 2%. Munurinn á milli þessara tveggja 

hópa er tölfræðilega marktækur (Wininger, 2005, bls. 164-166). Í annarri 

rannsókn sem var framkvæmd á háskólanemum í Ástralíu voru áhrif 

leiðsagnarmats á árangur nemenda skoðuð. Nemendum stóð til boða að taka 

vikuleg próf sem hluta af leiðsagnarmati, prófin mátti finna í gagnabanka á 

vefsíðu á netinu. Sú staðreynd að gagnabankinn væri á netinu auðveldaði 

rannsakendum að fylgjast með nýtingu nemenda á leiðsagnarmatinu. 

Niðurstöðurnar gáfu til kynna að þeir nemendur sem kusu að taka prófin stóðu 

sig yfirleitt betur í lokamati áfangans. Þar að auki gáfu niðurstöðurnar 

vísbendingar um að nemendur sem stóðu sig best í bekknum notuðu vikulegu 

prófin tvisvar sinnum oftar en þeir nemendur sem skipuðu lægstu 10% í 

bekknum (Henly, 2003, bls. 117-121). Í annarri rannsókn, sem einnig var 

framkvæmd á háskólanemum í Ástralíu, voru notuð hlutapróf sem þáttur af 

leiðsagnarmati. Nemendur fengu að velja hvort þeir þreyttu hlutapróf sem 

undirbúning fyrir lokapróf í áfanganum. Niðurstöðurnar voru á þann veg að 

nemendurnir sem tóku hlutaprófin stóðu sig mun betur á lokaprófum en 

samnemendur þeirra sem tóku þau ekki. Þá sýndi fyrri hópurinn fram á  

tölfræðilega marktæka (p<0.001) hækkun á meðaleinkunn (Sly, 1999, bls. 

341).  

Rannsóknir þeirra Sly og Henly eiga það sameiginlegt að sýna fram á 

jákvæð áhrif leiðsagnarmats á námsárangur nemenda. Það má hins vegar deila 

um réttmæti þeirra beggja þar sem þátttakendur voru sjálfboðaliðar, það kallar 

ávallt á valbjögun þ.e. nemendur sem eru lærdómsfúsari eru líklegri til að 

notfæra sér undirbúningsprófin.  

Íslenskar rannsóknir 

Í rannsókn frá árinu 2008 voru viðhorf og reynsla nemenda í 10. bekk og á 

fyrsta ári í framhaldsskóla skoðuð. Rannsóknin, sem var eigindleg, var 

framkvæmd með rýnihópum og fjöldi rýnihópaviðtala var 8. Niðurstöðurnar 

gáfu til kynna að nemendur töldu próf vera illnauðsynlegan hlut af námsmati, 

þeir töldu þar að auki próf ekki vera hentugan mælikvarða á kunnáttu sína 

og/eða getu. Nemendur voru mun hrifnari af kaflaprófum, þar sem þau gáfu 

nemendum tækifæri til að sjá hvar þeir stæðu og hvað þeir þyrftu að læra betur 

(Ragnheiður Hermannsdóttir, 2008, bls. 45-55). Aðspurðir sögðust nemendur 

telja einkunnir formlegar en þægilegra væri að fá umsagnir. Umsagnir skiptu 

nemendur miklu máli og töldu nemendur þær gefa þeim skýrari mynd af því 

sem þeir gerðu vel og því sem þeir mættu bæta. Á hinn boginn segðu einkunnir 

þeim lítið um hvað þeir þyrftu að gera betur og hvernig þeir ættu að fara að því 

(Ragnheiður Hermannsdóttir, 2008, bls. 63-64). Í annarri rannsókn, sem 

framkvæmd var við framhaldsskóla á Íslandi, voru áhrif óhefðbundins 

námsmats á árangur nemenda í stærðfræði skoðuð. Einnig var viðhorf 

nemenda, sem hlutu óhefðbundið námsmat, til stærðfræði skoðað. 

Rannsakandi kenndi tveimur hópum sama stærðfræðiáfangann þar sem 

rannsóknarhópurinn fékk óhefðbundið námsmat sem byggðist á ýmsum 

verkefnum en samanburðarhópurinn fékk hefðbundið námsmat með 

kaflaprófum jafnt og þétt yfir önnina. Í lok annar tóku báðir hóparnir sama 

lokaprófið (Þórunn Bergþóra Jónsdóttir, 2012, bls. 20). Nemendur í 

rannsóknarhópi fengu, eins og áður sagði, óhefðbundið námsmat sem fólst í 

leiðsagnarmati, jafningjamati og sjálfsmati. Gögnum var aflað jafnt og þétt yfir 

önnina og báðir hópar luku önninni með lokaprófi (Þórunn Bergþóra 

Jónsdóttir, 2012, bls. 27). Báðir hópar tóku stöðupróf við upphaf áfangans, þar 

stóð rannsóknarhópurinn sig betur en munurinn var ekki marktækur (p=0.90). 

Við lok áfangans tóku nemendur lokapróf þar sem rannsóknarhópurinn stóð 

sig aftur betur, munurinn var ekki marktækur (p=0.87). Meðaleinkunn 

nemenda að áfanga loknum sýndi að rannsóknarhópurinn var með 

meðaleinkunnina 5,0 og samanburðarhópurinn með 4,6, en munurinn var ekki 

tölfræðilega marktækur (Þórunn Bergþóra Jónsdóttir, 2012, bls. 33-35). Báðir 

hóparnir svöruðu viðhorfskönnun við upphaf og lok áfangans. Fyrri könnunin 

sýndi ekki fram á mikinn mun á viðhorfi nemenda til stærðfræðinnar. Við lok 

áfangans hins vegar höfðu nemendur í rannsóknarhóp þ.e. þeir sem hlutu 

leiðsagnarmat töluvert jákvæðara viðhorf til stærðfræðinnar (Þórunn Bergþóra 

Jónsdóttir, 2012, bls. 36-41). Af þessum niðurstöðum má álykta að 

leiðsagnarmatið virðist hafa haft meiri áhrif á viðhorf nemenda til 

stærðfræðinnar heldur en á námsárangurinn. 

Í íslenskum framhaldsskólum hefur verið unnið að nokkrum 

þróunarverkefnum um leiðsagnarmat. Þær stofnanir sem hafa spilað hvað 

stærst hlutverk þar eru Fjölbrautaskólinn í Mosfellsbæ, Fjölbrautaskóli 

Snæfellinga, Framhaldsskólinn á Laugum ásamt Menntaskóla Borgarfjarðar 

(Ívar Rafn Jónsson og Birgir Jónsson, 2015, bls. 3). Haustið 2013 var 

framkvæmd rannsókn á meðal nemenda Fjölbrautaskólans í Mosfellsbæ. 

Kennari við skólann hafði komið á svokölluðum vörðuvikum sem eru tvisvar 

á önn, við lok fyrsta fjórðungs annar og aftur við upphaf síðasta fjórðungsins. 

Hugmyndin á bak við vörðuvikur er sú að eins og fólk notaðist við vörður hér 

áður fyrr til að vísa veginn, þá áttu nemendur að nota vörðuvikur til að átta sig 

á stöðu sinni og fá tilfinningu fyrir næstu skrefum í þeim áföngum sem þeir 

sátu. Vörðuvikur voru því hugsaðar sem hluti af leiðsagnarmati. Til að 

rannsaka upplifun nemenda af vörðuvikum var settur saman rýnihópur með sjö 

nemendum skólans. Rýnihópurinn nefndi að í vörðuvikunni skapaðist 

gagnkvæm virðing, þar sem nemendur mæta kennurum sínum á 

jafningjagrundvelli. Með því öðlast nemendur góða yfirsýn yfir stöðu sína og 

kennarinn fær einnig athugasemdir frá nemendum sem hann getur nýtt sér. Þá 

nefndi rýnihópurinn einnig að traust skapist á milli kennara og nemenda sem 

hafi jákvæð áhrif. Helsta kost vörðuvikunnar töldu nemendur vera hvatninguna 

sem þeir hljóta. Hún nýtist bæði þeim sem standa vel að vígi í náminu og þeim 

sem gera það ekki. Það kom einnig skýrt fram hjá nemendum að það skipti þá 

máli að fá hvatningu og hrós frá kennurum. Nemendur voru sammála um að 

fyrir tilstilli vörðuviku hefðu nemendur betri yfirsýn yfir stöðu sína. Þar fengju 

þeir að ákveða stefnu í samvinnu við kennarann og settu sér markmið (Ívar 

Rafn Jónsson og Birgir Jónsson, 2015, bls. 5-6).  

Fjölbrautaskóli Sæfellinga leggur áherslu á leiðsagnarmat í skólastarfinu. 

Á vefsíðu skólans kemur fram að nemendur séu metnir reglulega á 

uppbyggjandi hátt, samt sem áður megi þar finna einstaka áfanga með 

lokaprófi (Fjölbrautaskóli Snæfellinga, 2013). Í rannsókn sem framkvæmd var 

á meðal kennara og nemenda við Fjölbrautaskóla Snæfellinga vorið 2009 var 

fyrirkomulag námsmats kannað. Þátttaka hjá kennurum var 100%. Kennarar 

höfðu nýlokið við námskeið í Bretlandi, í boði skólans. Kennarar notuðust í 

miklum mæli við sambland prófa og verkefna. Þegar spurt var að því hvort 

kennarar væru ánægðir með þá tilhögun að hafa áfanga án lokaprófa sögðust 

langflestir vera frekar sammála eða mjög sammála. Athygli vekur að enginn 

kennari svaraði því að hann væri ósammála. Kennarar voru einnig spurðir að 

því hvort þeir teldu fjölbreytt námsmat hafa jákvæð áhrif gegn brotthvarfi. 

Sagðist stærstur hluti vera frekar eða mjög sammála, enginn var ósammála. 

Varðandi námsmatið nefndu kennarar að: 

 nemendur ættu að vera meðvitaðir um markmið og tilgang 

námsmatsins 

 nemendur ættu að hljóta stöðuga leiðsögn og endurgjafir 

 nemendur fengju tækifæri til að læra af mistökum og lagfæra verk 

sín 

 nemendur fái tækifæri til þess að ræða nám sitt og annarra, að þeir 

leggi mat á sína vinnu, vinnu annarra og kennara 

 nemendur séu meðvitaðir um námsmatið og viti alltaf hvar þeir 

standi yfir önnina 

Þegar kennarar voru inntir eftir því hvar munurinn lægi í námsmati á milli 

Fjölbrautaskóla Snæfellinga og annarra skóla kom fram að: 

 árangur nemenda í FSN standi ekki og falli með lokaprófi, að sama 

skapi virki það ekki að hangsa alla önnina og læra svo fyrir lokapróf 

 meira af símati og minna um lokapróf í FSN, sem sé í raun réttlátara 

námsmat 

 mikið væri lagt upp úr stöðugu námsmati og vægi lokaprófa væri 

svo gott sem horfið 

 prófþátturinn hefði lítið vægi í FSN og sumir kennarar innan 

skólans væru komnir vel á veg með það að starfa eftir hugmyndum 

leiðsagnarmats. Jafnframt hefðu flestir kennarar skólans færst yfir 

á þá braut 

 innan skólans væri lagt upp með fjölbreytt námsmat sem væri í 

samræmi við skólann, það væri framsækið og bæri þess vott að lögð 

væri áhersla á hvatningu og uppbyggingu einstaklingsins 

 skólinn byði upp á mikla nálægð við nemendur, og tíðar endurgjafir 

bjóði frekar upp á tækifæri til leiðsagnar og/eða leiðréttingar 

(Berglind Axelsdóttir og Ingvar Sigurgeirsson, 2009, bls. 9-17). 

Viðhorf til námsmats var einnig kannað meðal nemenda. Myndaður var 

rýnihópur með fimm nemendum. Það sem fram kom var m.a. það að nemendur 

voru ánægðir með námsmatið og fegnir að sleppa við stór lokapróf, þar sem 

prófin gefi e.t.v. ekki rétta mynd af getu þeirra og þekkingu. Nemendur töldu 

að fjölbreytt námsmat með blöndu af kaflaprófum og verkefnum hentaði þeim 

vel. Nefndu þeir að verkefni sem þeim þóttu henta best væru gerð stuttmynda 

og leikrita um námsefnið, þá færi fram nám án þess að þeim fyndist þeir vera 

að læra. Þegar nemendur voru spurðir út í endurgjafir sögðust þeir fá mikið af 

endurgjöfum, nemendur töldu ítarlegar endurgjafir og/eða umsagnir vera meira 

virði en einkunnir í tölustöfum. Nemendur sögðu að kostir og gallar 

námsmatsins lægju í betri líðan og minna stressi. Gallarnir voru helst þeir að 

nemendum kveið fyrir háskólanámi þar sem tíðni og gildi lokaprófa væri hátt. 

Þeir nefndu einnig að sjálfs- og jafningjamat væri mikið notað í skólanum. 

Þeim þætti sjálfsmat erfitt því það væri flókið að leggja mat á sín eigin verk en 

nemendur töldu það lærdómsríkt. Jafnframt þótti þeim jafningjamat erfiðara 

og töldu að þeim hætti til að gefa háar einkunnir þar sem þeir séu oftar en ekki 

að meta vini sína (Berglind Axelsdóttir og Ingvar Sigurgeirsson, 2009, bls. 18-

21).  

Samantekt 

Rannsóknirnar gerð hefur verið grein fyrir, voru framkvæmdar á ólíkum 

aldurshópum ólíkra skólastiga. Þær voru ólíkar m.t.t. gagnasöfnunaraðferða, 

markmiða, niðurstaðna, þátttakenda o.fl. Íslensku rannsóknirnar bentu til þess 

að nemendum þætti leiðsagnarmat mun hentugra og sanngjarnara heldur en 

áfangar þar sem öll önnin gekk út á undirbúning fyrir eitt stakt próf. 

Nemendum gekk ekki einungis betur að læra með leiðsagnarmati heldur leið 

þeim betur, fundu síður fyrir stressi. Það eitt og sér ætti að vera verðugt 

markmið í öllu skólastarfi, að nemendum líði vel og að á þá sé hlustað. Í 

mörgum þeim rannsóknum sem skoðaðar voru, var notast við hlutapróf eða 

kaflapróf sem lið í leiðsagnarmati. Ef til vill þykja próf ekki vera viðeigandi 

leið til námsmats samkvæmt leiðsagnarmati. Það hvernig kennarinn notar 

niðurstöður prófsins hlýtur að segja til um hvort það flokkist til leiðsagnarmats 

eða ekki. Kennari getur notað próf til þess að kanna stöðu nemenda, hvort 

aðalatriðin hafi skilað sér til þeirra og rætt svo við nemendur um prófið í 

kennslustund. Á þann hátt upplýsir kennari bæði sig og nemendur sína um hvað 

báðir aðilar geta bætt. Enda er það markmið leiðsagnarmats að upplýsa kennara 

um hvað þeir geti bætt í kennslu, leiðbeina nemendum um hvað þeir þurfa að 

bæta, hvað þeir hafa gert vel og um leið að upplýsa foreldra um stöðu 

nemandans (NCTE, 2013, bls. 3).  

Það er vert að hafa í huga að mikið af efni um námsmat fjallar um 

samanburð á lokamati og leiðsagnarmati þar sem leitast er við að útskýra 

muninn þar á. Þrátt fyrir það má nota aðferðir lokamatsaðferða í 

leiðsagnartilgangi. Þannig getur próf sem er hluti af lokamati verið til 

leiðsagnar ef kennarinn notar niðurstöðurnar/útkomuna til þess að leiðbeina 

nemendum en ekki bara til þess að gefa þeim einkunn. Námsmat getur verið 

framkvæmt og hugsað sem leiðsagnarmat eða lokamat. Það er aðferðafræðin, 

greining gagna og til hvers niðurstöður eru notaðar sem ákvarðar hvort matið 

sé í raun leiðsagnar- eða lokamat (Dunn og Mulvenon, 2009, bls. 2). Hentugast 

er ef kennarar finna jafnvægi milli matsaðferðanna tveggja og leggja þannig 

áherslu á að beita þeim báðum, ekki bara annarri. Hinar ýmsu 

námsmatsaðferðir t.d. próf geta ekki sagt til um hvort námsmat sé 

leiðsagnarmat eða lokamat, því margar námsmatsaðferðir má nota í báðum 

flokkunum (Erna Ingibjörg Pálsdóttir, 2007). Í ljósi þess sem fram hefur komið 

er áhugavert að setja fram hugmyndir menntafélagsfræðinnar og ólíka 

upplifjun kynja af framhaldsskólum. Í kjölfar þess verður rannsakað hvort 

munur sé á upplifunum núverandi og fyrrum nemenda FSN á leiðsagnarmati 

og lokamati, þó svo ekki sé um að ræða eiginlegar andstæður. 

4.5 Menntafélagsfræði 

Félagsfræði menntunar, eða menntafélagsfræði, er mitt á milli félagsfræði og 

menntavísinda. Þess vegna vegur hún þungt í allri umræðu um hin mörgu 

hlutverk og gerðir menntunar á tímum þar sem samfélagsbreytingar eru bæði 

hraðar og róttækar. Menntafélagsfræði fjallar um það á hvaða hátt samfélagið 

mótar vöxt þegna sinna og hvernig mótunin breytist m.t.t. breyttra hátta í 

samfélaginu hverju sinni (Gestur Guðmundsson, 2008, bls. 7). 

Ýmsir fræðimenn komu að mótun menntafélagsfræðinnar. Einn þeirra 

fræðimanna er Weber, hann taldi að í nútímanum væru markmiðsbundnar 

athafnir ríkjandi. Í markmiðsbundnum athöfunum felast athafnir sem 

framkvæmdar eru með það að leiðarljósi að ná ákveðnum markmiðum á 

hagkvæman hátt. Dæmi um markmiðsbundnar athafnir eru vísindalegar 

aðferðir. Þessi tegund af athöfnum tók snemma yfirhöndina á ýmsum sviðum 

í mannlegu samfélagi s.s. í stjórnsýslu, tækni og viðskiptum (Gestur 

Guðmundsson, 2008, bls. 16). Ef rætt er um námsmat út frá kenningum um 

menntafélagsfræði væri hægt að segja að markmiðsbundnar athafnir gætu 

táknað lokamat. Í þessari ritgerð er reynt að tengja lokamat við hugmyndina 

um markmiðsbundnar athafnir. 

Habermas er annar fræðimaður innan félagsfræðinnar. Hann setti fram 

skilgreiningu á annarri tegund athafna sem hann kallaði samskiptaathafnir. 

Með samskiptaathöfnum átti hann við athafnir sem hafa þann tilgang að miðla 

skilningi á milli einstaklinga sem hafa ólík markmið, gildi og athafnir (Gestur 

Guðmundsson, 2008, bls. 17). Samskiptaathafnir gætu því vel átt við um 

leiðsagnarmat. Í leiðsagnarmati eru nemendur sjálfstæðir, þeir hafa ólík gildi 

og markmið sem þeir vinna að í samstarfi við kennara sinn.  

Habermas setti einnig fram hugtökin lífheimur og kerfi. Þau hugtök eru 

notuð í ýmsu samhengi t.a.m. þegar rætt er um samfélagsgerð. Hér er þeim 

beitt í menntavísindalegum tilgangi. Sé horft á nám og námsmenn frá 

kerfislegu sjónarhorni þá er skólinn vettvangur einstaklinga til að uppfylla 

persónuleg markmið og ná árangri. Námsmenn reyna fyrst og fremst að afreka 

mikið og ná hámarksárangri. Í lífheiminum er skólinn vettvangur þar sem 

nemendur þróa með sér gagnkvæma hæfileika. Auk þess eru skólarnir staður 

þar sem nemendur endurskapa lífheima með þátttöku sinni í menningarsköpun. 

Námsmenn stefna að gagnkvæmum skilningi og samstöðu (Kemmis, 2011, bls. 

295).  

Önnur hugtök sem koma fram í menntafélagsfræði eru félagsleg 

samþætting, aðild (e. inclusion) og útilokun (e. exclusion). Félagsleg 

samþætting er komin frá Durkheim, hugtakið var notað um samheldni 

einstaklinga innan samfélaga. Aðild er hugtak sem upphaflega átti við um 

samfélagið, hvernig samfélagið og stofnanir þess aðlöguðust einstaklingunum 

sem skipa það. Útilokun er andstæða þess. Undanfarin ár og áratugi hafa þessi 

hugtök rutt sér til rúms á ýmsum sviðum m.a. innan menntavísinda, þar eru 

bæði hugtökin mun víðari. Þau taka til þess hvort stofnanir veiti ákveðnum 

hópum og/eða einstaklingum aðild eða útiloki þá. Auk þess fela hugtökin í sér 

ásetninginn um það hvernig megi bregðast við því sem orðið hefur svo allir 

einstaklingar sitji við sama borð (Gestur Guðmundsson, 2008, bls. 183-185).     

Séu hugtökin sem greint var frá hér að ofan sett í samhengi við nemendur 

og ólíkar námsmatsaðferðir má velta fyrir sér hvernig nemendur upplifa 

námsmat. Líkar þeim betur námsmat og skólaumhverfi þar sem metnaðurinn 

er lagður í að ná hámarksárangri eða er upplifunin jákvæðari af skólaumhverfi 

þar sem samvinna, skilningur og samstaða eru höfð að leiðarljósi? 

4.6 Upplifun kynja af framhaldsskólum 

Í Hvítbók kemur fram að íslenskum nemendum líði almennt vel, betur heldur 

en jafnöldrum þeirra í öðrum löndum. Vellíðan nemenda er talin vera forsenda 

þess að nám geti átt sér stað (Mennta- og menningarmálaráðuneytið, 2014a, 

bls. 8-9). Aðsókn í framhaldsskóla á Íslandi er góð og í gögnum frá Mennta- 

og menningarmálaráðuneytinu kemur fram að 99,7% nemenda sem 

útskrifuðust úr grunnskóla vorið 2014 sóttu um skólavist á framhaldsskólastigi 

(Mennta- og menningarmálaráðuneytið, 2014c). Á Íslandi stunda fleiri konur 

en karlar nám á framhaldsskóla- og háskólastigi. Á framhaldsskólastigi eru 

konur 51,9% skráðra nemenda á móti 48,1% karla (Hagstofa Íslands, 2011). 

Árið 2013 framkvæmdi mennta- og menningarmálaráðuneytið úttekt á 

brotthvarfi úr framhaldsskólum. Þar kom fram að á vorönn 2013 hættu 1002 

nemendur í námi, þar af 507 karlar og 495 konur. Á haustönn sama ár voru þeir 

1060 sem hættu námi, 587 karlar og 473 konur (Mennta- og 

menningarmálaráðuneytið, 2014b, bls. 4-9). Hlutfallið er því nokkuð jafnt á 

milli kynja, þó svo að karlar séu aðeins fleiri.  

Í framhaldsskólanemum frá árinu 2013 kemur fram að rúm 40% stúlkna 

segjast eyða rúmum 2 klukkustundum eða meira í heimanám á hverjum degi, 

athygli vekur að rúm 50% stráka verja aðeins 30 mínútum eða minna í daglegt 

heimanám. Þar kom einnig fram að strákar væru líklegri en stúlkur til að þykja 

nám tilgangslaust. Þegar kemur að líðan nemenda voru stúlkur líklegri en 

strákar til að upplifa vanlíðan. Stór hluti svarenda taldi sig hafa upplifað lítinn 

áhuga á hlutum eða 40% stráka á móti 54% stúlkna (Mennta- og 

menningarmálaráðuneytið, 2014d, bls. 91, 100). Kvenkyns nemendur á 

framhaldsskólastigi eru í meirihluta á flestum námsbrautum. Stúlkur eru 82% 

útskrifaðra nemenda af málabrautum, 73% af listnámsbrautum, 69% af 

félagsfræðibrautum sem eru stærstu og fjölmennustu brautirnar innan 

framhaldsskólanna og 54% af raungreinabrautum. Á almennum brautum eru 

karlar í meirihluta eða 53% og á iðnbrautum eru karlar 90% af útskrifuðum 

nemendum. Almennt þykir konum þeim ganga betur í íslensku og 

tungumálum, nemendur virðast meta árangur sinn svipað í raungreinum óháð 

kyni. Kvenkyns nemendur töldu sér ganga almennt betur í námi sínu 

samanborið við samnemendur, það töldu karlkyns nemendur hins vegar ekki.  

Konur eru almennt með minna sjálsálit en karlmenn og konur á 

framhaldsskólastigi voru líklegri til að byggja sjálfsálit sitt á námsárangri. Á 

hinn bóginn notuðu karlkyns nemendur einkunnir síður til þess að leggja mat 

á frammistöðu sína og hæfileika (Þorgerður Einarsdóttir og Berglind Rós 

Magnúsdóttir, 2005, bls. 198-200).  

Í ljósi þess sem fram hefur komið þá eru kvenkyns nemendur bæði fleiri á 

framhaldsskólastigi og eru síður líklegir til að hverfa frá námi. Kvenkyns 

nemendur leggja meiri stund á námið og hafa jákvæðari sýn. Stúlkurnar eru 

einnig með betri námsárangur en strákar en á sama tíma hafa þær lakari 

sjálfsmynd og minna sjálfstraust. 

4.7 Tilgátur og rannsóknarspurningar 

Í ljósi fræðanna sem reifuð hafa verið í þessari ritgerð vöknuðu upp tvær 

rannsóknarspurningar. Í fyrsta lagi: Hvaða áhrif hefur leiðsagnarmat á nám 

nemenda við FSN? Og í öðru lagi: Hver er upplifun núverandi og fyrrverandi 

nemenda FSN af leiðsagnarmati? Í grein Black og Wilam segir að 

leiðsagnarmat hafi jákvæð áhrif á námsárangur nemenda (Black og Wiliam, 

1998a, bls. 52-53). Þeir ítreka enn fremur að frekari rannsókna á 

leiðsagnarmati sé þörf. Hér er því fyrst og fremst leitast við að skoða hlið 

nemenda á námsmati ásamt skoðunum þeirra og/eða upplifunum. Tilgátur 

höfundar eru að nemendur hafi betri upplifun af leiðsagnarmati en af lokamati 

og að námsmat hafi ekki einungis áhrif á nám nemenda heldur einnig á 

tilfinningar þeirra og líðan. 

5. Aðferðafræði og framkvæmd 

Í þessum kafla er fjallað um framkvæmd rannsóknarinnar. Fyrst er fjallað um 

þá aðferðafræði sem notuð var við vinnsluna. Þá er rannsóknarsniðinu gerð 

skil. Grein er gerð fyrir þátttakendum, hvernig gagnaöflun fór fram og hvernig 

unnið var úr gögnunum. Að lokum er fjallað um stöðu rannsakanda ásamt 

umfjöllun um réttmæti, áreiðanleika og möguleg siðfræðileg álitamál sem 

kunna að koma upp við framkvæmdina. 

5.1 Rannsóknin 

Markmiðið með rannsókninni sjálfri, á fyrrverandi og núverandi nemendum 

FSN, var að kanna upplifun þátttakenda af leiðsagnarmati. Þátttakendur voru 

spurðir spurninga varðandi námsárangur og einkunnir, upplifun þeirra af 

námsmati almennt og svo sértækari spurningar um skoðanir og upplifun þeirra 

af bæði lokamati og leiðsagnarmati. Leiðsagnarmat er flókið ferli og hefur ekki 

verið mikið notað við framhaldsskóla á Íslandi. Það eru ekki til rannsóknir á 

upplifunum nemenda af þess háttar námsmati, því hljóta niðurstöðurnar að 

nýtast kennurum sem nota þessa tegund námsmats.  

Í rannsókninni var notast við megindlegt rannsóknarsnið (e. quantitative). Í 

megindlegum rannsóknum leggur rannsakandi mat á hvað þarf að rannsaka 

m.t.t. þess sem hefur verið rannsakað áður, þetta er oft framkvæmt með 

fræðilegu yfirliti sem byggir á fyrirliggjandi rannsóknum. Megindlegar 

rannsóknir byggjast á tölfræðilegum gögnum sem safnað er saman t.d. með 

spurningakönnunum eða prófum. Gögnin eru notuð til að útskýra áhrif ólíkra 

breyta hverja á aðra og/eða samanburð á milli hópa. Niðurstöður megindlegra 

rannsókna eru greindar með tölfræði. Með því er hægt að svara tilgátum, 

rannsóknarspurningum og draga ályktanir (Creswell, 2012, bls. 13-15). 

Megindlegt rannsóknarsnið hefur sína ókosti. Rannsóknaraðferðin er hlutlæg 

sem gerir það að verkum að það getur reynst erfitt að skoða upplifun og 

veruleika einstaklinga. Þar að auki er oftast unnið með stóra hópa en þá eru 

tengsl og samskipti rannsakenda og þátttakenda takmörkuð.  

Gagnaöflun fór fram með spurningakönnun. Með spurningakönnunum 

svara þátttakendur spurningum sem gefa rannsakanda bæði persónulegar og 

lýðfræðilegar upplýsingar. Meðal algengari tegunda spurningakannana eru þær 

sem lagðar eru fyrir á netinu, eins og gert var í þessari rannsókn. Kostir 

vefkannana eru að þær geta náð umfangsmiklu gagnamagni á stuttum tíma. 

Ókostirnir eru hins vegar þeir að það getur verið erfitt að ná góðri svörun og 

það er aukin hætta á valskekkju þegar kemur að þátttakendum (Creswell, 2012, 

bls. 382-384).  

5.2 Þátttakendur 

Þátttakendur í þessari rannsókn voru bæði núverandi og fyrrverandi nemendur 

við FSN. Allir sem höfðu stundað nám við skólann, alls 1669 einstaklingar 

samkvæmt gögnum FSN, komu til greina hvort sem þeir voru skráðir í 

dagskóla eða dreifnám. Hins vegar var þátttaka háð því að svarendur væru eldri 

en 18 ára. Í svörum frá skólameistara FSN kom fram að alls væru 78 nemendur 

yngri en 18 ára. Í ljósi þess var 1591 einstaklingur í úrtakinu (Hrafnhildur 

Hallvarðsdóttir, munnleg heimild, 26. apríl 2016). Ætlunin var að fá afhent 

netföng allra núverandi og fyrrverandi nemenda skólans en ekki fékkst leyfi til 

að fá afhent gögn um fyrrum nemendur skólans. Því var brugðið á það ráð að 

hafa samband við skólastjórnendur sem fengu könnunina í hendur til að koma 

henni áleiðis á skráða nemendur. Einnig var könnuninni komið á framfæri á 

samskiptasíðunni Facebook, þar sem henni var m.a. deilt meðal fyrrum 

nemenda skólans. Vonast var til að fá sem fjölbreyttastan hóp þátttakenda og 

notast var við hentugleikaúrtak. Í rannsóknum þar sem notast er við 

hentugleikaúrtök eru þátttakendur þeir sem eru til staðar og vilja taka þátt. 

Hentugleikaúrtökum fylgja bæði kostir og gallar. Kosturinn er helst sá að 

svarendur geta gefið upplýsingar sem nota má til að svara 

rannsóknarspurningum og/eða tilgátum. Ókosturinn er sá að erfitt er að segja 

fyrir um hvort úrtakið endurspegli í raun þýðið (Creswell, 2012, bls. 145-146). 

Í rannsóknarvinnu er mikilvægt að sá möguleiki sé fyrir hendi að hægt sé að 

yfirfæra niðurstöðurnar frá þessum afmarkaða hópi yfir á stærra þýði, t.a.m. 

alla nemendur FSN eða jafnvel alla framhaldsskólanemendur á Íslandi 

(Þorlákur Karlsson og Þórólfur Þórlindsson, 2003, bls. 51-55).  

5.3 Gagnasöfnun og gagnaúrvinnsla 

Í þessari rannsókn var unnið með gögn sem höfundur aflaði með megindlegri 

aðferð, spurningakönnun. Könnunin var unnin í samvinnu við tvo aðra 

meistaranema við Háskólann á Akureyri sem einnig rannsökuðu starf FSN og 

nemendur skólans. Spurningalistinn var saminn sérstaklega fyrir þessa 

rannsókn. Sá hluti af könnuninni sem var notaður við framkvæmd 

rannsóknarinnar fjallaði um upplifun og skoðanir nemenda á námsmati í FSN. 

Í henni voru 10 spurningar, þar af voru fjórar bakgrunnsspurningar þar sem 

spurt var um aldur, kyn, heimabæ og stöðu á vinnumarkaði. Hinar sex 

spurningarnar voru fjölvalsspurningar þar sem þátttakendur voru m.a. beðnir 

um að taka afstöðu til þátta sem þeim þóttu eiga við leiðsagnarmat og/eða 

lokamat. Þetta má skoða betur í viðauka 1. 

Við gerð spurningakönnunar þarf rannsakandi að setja könnunina upp m.t.t. 

þess hvernig framkvæmdin verður. Við gerð vefkannana þarf að huga 

sérstaklega að uppsetningu, fyrirmælum og leiðbeiningum. Orðaval og 

uppsetning spurninga og svarmöguleika er mikilvægur þáttur í gerð 

vefkannana. Sem dæmi má nefna að orðalag verður að vera einfalt til að tryggja 

skilning þátttakenda, það ber að forðast skammstafanir og já/nei spurningar 

vegna samþykkishneigðar. Í spurningakönnunum eru oftast þrjár tegundir 

spurninga: opnar, lokaðar eða hálfopnar. Opnar spurningar bjóða upp dýpri og 

einstaklingsbundnari svör, sem gæti talist til eigindlegra aðferða. Hins vegar 

er brottfall oft hærra í könnunum með opnum spurningum í samanburði við 

kannanir með lokuðum spurningum. Úrvinnsla lokaðra spurninga er hinsvegar 

auðveldari og fljótlegri (Grétar Þór Eyþórsson, 2013, bls. 457-463).  

Könnunin var sett upp og lögð fyrir í gegnum forritið Survey Monkey. Við 

gerð hennar var hún lögð fyrir annan hóp og þaðan fengust athugasemdir 

varðandi hvað betur mætti fara. Eftir þá fyrirlögn var könnunin lagfærð t.d. 

með því að orða spurningar á annan hátt og bæta við svarmöguleikum þar sem 

við átti. Könnunin var opnuð fyrir þátttakendum á miðvikudegi, eftir fimm 

daga var send út ítrekun í tölvupósti og að sjö dögum liðnum var henni lokað.  

Við gagnaúrvinnslu var notast við tvö forrit og niðurstöðurnar voru greindar 

á tvennan hátt. Í fyrsta lagi lýsandi tölfræði en þar var notast við forritið Excel, 

útgáfu 14.48.8. Á þann máta var hægt að varpa fram einföldum lýsingum á 

niðurstöðum. Lýsandi tölfræði var notuð til að greina frá svörum spurninga 

sem vörðuðu kynjahlutföll svarenda, aldur þeirra og bakgrunn, val á námsmati 

og staðhæfingar sem varða ýmsa þætti er við koma starfi skólans. Í öðru lagi 

ályktunartölfræði, þar sem notast var við tölfræðiforritið SPSS, 23. útgáfu. 

Með SPSS er hægt að sýna fram á flóknari niðurstöður s.s. tengsl breyta og 

sambönd þeirra hverja við aðra. Í þessari rannsókn var notast við Kí-kvaðrat 

próf, t-próf óháðra breyta og parað t-próf til að rannsaka tengsl milli breyta. 

Við uppsetningu og framkvæmd rannsóknar var ákveðið að hafa ekki 

hlutlausan svarmöguleika, þetta var gert til þess að fá þátttakendur til að taka 

afstöðu til allra fullyrðinga. Sammála og ósammála spurningin var 

endurskilgreind, heildar prósentutölur mjög sammála og frekar sammála voru 

lagðar saman og það sama átti við um frekar ósammála og mjög ósammála. 

Þetta var gert til þess að fá betri yfirsýn yfir svörun þátttakenda og einfalda 

gagnúrvinnslu. Marktektarmörk voru miðuð við 95%, alpha (α) p<0.05.  

5.4 Réttmæti, áreiðanleiki og siðfræði 

Rannsóknin var ekki leyfisskyld en hún var tilkynnt til persónuverndar með 

tilkynningu nr. S7774/2016, sjá í viðauka 3. Rannsóknin var kynnt 

skólameistara FSN sem samþykkti könnunina og sendi skólinn tölvupóst á alla 

skráða nemendur þar sem könnunin var kynnt og þeim boðið að taka þátt. 

Þegar könnunin var opnuð mátti finna forsíðu með kynningarbréfi, sjá nánar í 

viðauka 2. Í vísindarannsóknum er gerð krafa um upplýst og óþvingað 

samþykki þátttakenda í hvers konar rannsóknum. Rannsakendum er skylt að 

gefa þátttakendum nægilegar upplýsingar um rannsóknina svo þeir geti tekið 

upplýsta ákvörðun um þátttöku (Sigurður Kristinsson, 2003, bls. 163). Í 

kynningarbréfinu var rannsóknin kynnt auk þess komu þar fram upplýsingar 

um markmið rannsóknar. Rannsakendum og ábyrgðarmanni voru gerð skil og 

þátttakendum var gerð grein fyrir því hvað fælist í þátttöku og að þeir gætu 

hætt á öllum stigum án nokkurra afleiðinga. Að lokum var þátttakendum gerð 

grein fyrir því að ekki væri hægt að rekja svörin og að öllum gögnum yrði eytt 

þegar rannsóknin væri yfirstaðin.  

Megindlegar rannsóknir þurfa að hlíta tilteknum lögmálum til að hægt sé 

að fullyrða um að niðurstöðurnar hafi í raun varpað ljósi á viðfangsefnið. 

Meðal þess sem á að einkenna góðar megindlegar rannsóknir er áreiðanleiki, 

innra og ytra réttmæti (Sigurlína Davíðsdóttir, 2003, bls. 232). Í 

aðferðafræðikafla þessarar rannsóknar er rannsóknarsniðinu og 

aðferðafræðinni sem beitt var lýst eins nákvæmt og unnt er svo hægt sé að 

framkvæma samskonar rannsókn á sama þýði síðar og fá áþekkar niðurstöður.  

Réttmæti er hugtak sem má nota í þrennskonar samhengi þegar kemur að 

rannsóknum. Hugtakið er notað til að lýsa gæðum rannsókna og gildi 

niðurstaðna. Það er einnig notað til að lýsa gæðum gagna sem safnað er fyrir 

rannsóknir og í síðasta lagi er réttmæti beitt til að lýsa aðferðum sem eru 

notaðar til að meta eða spá fyrir um samband ákveðinna breyta. Réttmæti 

niðurstaðna segir til um að hversu miklu leyti niðurstöðurnar endurspegla 

samband þeirra breyta sem rannsakaðar voru. Niðurstöður eru sagðar réttmætar 

ef þær segja rétt til um það sem lagt var upp með að mæla. Réttmæti í 

rannsóknum má skipta í innra og ytra réttmæti. Með innra réttmæti er átt við 

að viðeigandi aðferðum hafi verið beitt við vinnslu rannsóknar og að gögnin 

hafi verið túlkuð á skýran og réttan hátt. Ytra réttmæti á við um það að hversu 

miklu leyti hægt sé að yfirfæra niðurstöðurnar yfir á stærri hóp t.a.m. þýðið 

sem lagt var til grundvallar í rannsókninni. Innra réttmæti er því forsenda ytra 

réttmætis, og ber því að hafa innra réttmætið að leiðarljósi við undirbúning og 

framkvæmd rannsókna (María Heimisdóttir, 2003, bls. 161).  

Hlutleysi rannsakenda er alltaf mikilvægt. Því er stefnt í hættu þar sem 

höfundur hefur bæði stundað nám við skólann og starfað þar, m.a. samfara því 

meistaranámi sem þessi rannsókn er hluti af. Sem fyrrum nemandi og 

starfsmaður við skólann gerir höfundur sér fullkomlega grein fyrir því að hann 

varð að nálgast alla umfjöllun og úrvinnslu af hlutleysi. Höfundur reyndi því 

eftir fremsta megni að láta skoðanir sínar og upplifun ekki setja mark sitt á þá 

vinnu sem innti var af hendi við framkvæmd þessarar rannsóknar. 

6. Niðurstöður 

6.1 Þátttakendur 

Alls tóku 245 (n=245) núverandi og fyrrum nemendur við FSN þátt í 

könnuninni. Stór hluti þátttakenda hætti þátttöku eftir að hafa svarað 

grunnupplýsingum um aldur, kyn, búsetu og stöðu á atvinnumarkaði. Í ljósi 

þess var þeim hópi eytt út svo eftir stóðu 160 þátttakendur. Þýðið samanstóð 

af 1669 einstaklingum en úrtakið af 1591 einstakling.. Niðurstöðurnar eru 

byggðar á svörum þessara 160 (n=160) einstaklinga. Meðalaldur hópsins var 

24 ár, algengasti aldur þátttakenda var 25 ára. Yngstu þátttakendurnir voru 18 

ára en sá elsti 60 ára. Mun fleiri stelpur tóku þátt í könnuninni eða 69% á móti 

31% stráka.  

Þátttakendur voru spurðir um það hvaðan þeir kæmu og 83% þeirra sem 

tóku þátt komu frá stærstu sveitarfélögunum á Snæfellsnesi, Stykkishólmi, 

Grundarfirði og Snæfellsbæ. Einnig var spurt um stöðu viðkomandi á 

vinnumarkaði, sjá mynd 3, og rúm 92% þeirra sem tóku þátt voru í námi á 

framhaldsskóla- eða háskólastigi, eða í námi og vinnu. Þegar kannað var hvort 

nemendur hefðu verið skráðir í dagskóla eða dreifnám við FSN kom í ljós að 

meirihluti þátttakenda, eða 86% stunda eða stunduðu nám í dagskóla. Í 

úrtakinu eru 57% þátttakenda í námi að hluta til eða að öllu leyti. 

 

 
Mynd 3 Staða þátttakenda á vinnumarkaði 

6.2 Námsmat  

Eftir að hafa svarað grunnupplýsingum voru þátttakendur beðnir um að velja 

það námsmat sem þeir myndu helst kjósa. Eins og sjá má á mynd 4 valdi 

afgerandi meirihluti þátttakenda leiðsagnarmat eða 131. Athygli vekur að 

aðeins 14 velja lokamat. Þátttakendum bauðst einnig sá möguleiki að velja 

Annað og skrá þar inn með sínum eigin orðum hvað þeir myndu kjósa. Þeir 12 

sem kusu að skrá sjálfir inn nefndu nánast allir að þeir myndu vilja sjá blöndu 

af leiðsagnarmati og lokamati. Þátttakendum var tíðrætt um að lokapróf væru 

mikilvægur þáttur af námsmati og nokkrir nefndu símat. Tveir þátttakendur 

svöruðu þessari hálfopnu spurningu um námsmatið á þessa leið: 

 
Bland af báðu. Finnst eiginlega nauðsynlegt að hafa lokapróf til að 

standast áfanga. Gott að hafa einhver verkefni á móts við lokaprófið. 

Nauðsynlegt er að a.m.k. athuga hvort nemandinn hefur meðtekið það 

efni og þekkingu sem að námskeiðið átti að skila. 

 

Verkefnamiðað símat sem felur í sér verkefnamiðaða vinnu yfir alla 

önnina þar sem nemendur eru þjálfaðir upp til þeirrar hæfni sem krafist 

er af nemanda við lok námskeiðs. Í lokinn ætti að fara fram lokamat sem 

kannar hæfni nemenda, sem borin eru saman við þau hæfniviðmið sem 

lagt er upp með í upphafi námskeiðs (persónulega finnst mér munnlegt 

lokamat mjög sniðugt). 

 

 

Mynd 4 Val þátttakenda á námsmatsaðferðum 

mikil áhrif, frekar lítil áhrif eða mjög lítil áhrif. Svörunin var afgerandi en 88% 

þeirra sem svöruðu þessari spurningu töldu að leiðsagnarmat hefði mjög mikil 

eða frekar mikil áhrif á nám þeirra, aðeins 12% töldu að matið hefði frekar lítil 

eða mjög lítil áhrif. 

Þátttakendur voru beðnir um að svara því hversu sammála eða ósammála 

þeir væru ákveðnum fullyrðingum um FSN, nám sitt, námsgetu, 

námsmatsaðferðir o.fl. Eins og sjá má í töflu 2 var stærsti hluti þátttakenda 

ánægður með námsmatið við FSN. Rúm 87% þeirra voru ánægðir með þær 

endurgjafir sem þeir fengu með verkefnum sínum og hærra hlutfall, eða 91% 

sagðist nýta sér þær athugasemdir sem þeir fengju með endurgjöf til að bæta 

vinnu sína og verkefni. Stór hluti þátttakenda, eða 81% var sammála þeirri 

fullyrðingu að námsmat hefði áhrif á líðan þeirra. Aðeins 29% sögðust vera 

sammála því að þeim líkaði við lokamat á meðan 89% líkaði við leiðsagnarmat. 

Hátt í 90% töldu leiðsagnarmat hafa jákvæð áhrif á námsárangur sinn, 

þriðjungur þátttakenda taldi leiðsagnarmat vera tímafrekt en aðeins 11% töldu 

að leiðsagnarmat truflaði nám. 

Tafla 2 Afstaða þátttakenda til námsmats, starfs FSN og eigin námsgengis 

 Sammála 

%(n) 

Ósammála 

%(n) 

Námsmat hefur áhrif á líðan 81 (130) 18 (29) 

Mér líkar vel við lokamat 29 (46) 70 (112) 

Mér líkar vel við leiðsagnarmat 89 (142) 10 (17) 

Leiðsagnarmat er tímafrekt 34 (55) 63 (101) 

Ég er ánægð/ur með námsmatið í FSN 84 (134) 14 (23) 

Ég er ánægð/ur með endurgjafir á verkefnum mínum í 

FSN 

87 (139) 11 (17) 

Ég nýti/nýtti mér athugasemdir sem ég fæ frá kennara til 

að bæta verk mín og vinnu 

91 (145) 8 (12) 

Ég er almennt ánægður með þær einkunnir sem ég fæ 89 (142) 11 (17) 

Ég tel að þær einkunnir sem ég fæ sýni rétta mynd af 

námsárangri mínum 

85 (136) 13 (21) 

Leiðsagnarmat hefur jákvæð áhrif á námsárangur minn 88 (141) 11 (17) 

Mér gengur almennt vel í námi 88 (141) 11 (17) 

Leiðsagnarmat truflar nám 11 (17) 88 (141) 

 

Þegar þátttakendur voru beðnir um að taka afstöðu til fullyrðinga sem vörðuðu 

einkunnir þeirra og nám töldu 88% sig vera sammála því að þeim gengi 

almennt vel í námi á móti 11% sem voru ósammála. Að því sögðu voru 87% 

sammála um að þeir væru ánægðir með þær einkunnir sem þeir hlytu og töldu 

89% þátttakenda að almennt endurspegluðu einkunnir námsárangur þeirra á 

sanngjarnan hátt.  

Þátttakendur tóku afstöðu til fullyrðinga um leiðsagnarmat. Þeir fengu 10 

valmöguleika og máttu velja eins marga og þeim þótti eiga við um 

leiðsagnarmatið. Eins og sjá má á mynd 5 voru sex valmöguleikar sem voru 

mest valdir en þeir voru lestur kennslubóka, skipulag, undirbúningur fyrir tíma, 

skilningur á viðfangsefni, meiri árangur í námi og betri námsvenjur. Þeir 

valmöguleikar sem voru síst valdir voru leti og stress, óskipulag og lægri 

einkunnir. Athygli vekur að minna en 10 manns völdu óskipulag og lægri 

einkunnir. 

Mynd 5 Þættir sem þátttakendur telja leiðsagnarmat stuðla að 

 

Þátttakendur voru einnig beðnir um að taka afstöðu til fullyrðinga um lokamat. 

Spurningin var eins upp sett og sú fyrri um leiðsagnarmat, það var gert til þess 

að fá samanburð. Eins og sjá má á mynd 6 er skoðun nemenda á lokamati mjög 

frábrugðin skoðun þeirra á leiðsagnarmati. Eins er dreifing í svörun mjög 

mikil, þ.e. hún er ekki eins afgerandi og því jafnari. 

Á þessum tveimur myndum, 5 og 6, kemur fram sýnilegur munur á mati 

þátttakenda á leiðsagnarmati og lokamati. Þátttakendur völdu frekar jákvæðari 

svarmöguleika við leiðsagnarmat en neikvæðari við lokamat. Þennan sjáanlega 

mun er vert að skoða betur. 

 

 

Mynd 6 Þættir sem þátttakendur telja lokamat stuðla að 

6.3 Samanburður milli hópa 

Í töflu 3 má sjá meðalaldur þátttakenda eftir því hvort þeir kusu leiðsagnarmat, 

lokamat eða annan valkost. Aldur þeirra sem völdu annað námsmat var rúm 

27 ár (sf=10,8). Sá hópur var því að meðaltali þremur árum eldri en þeir sem 

völdu leiðsagnarmat og fjórum árum eldri en þeir sem kusu lokamat. Það vekur 

athygli að sá hópur sem velur lokamat er yngsti hópurinn með meðalaldurinn 

22,7 ár. Rétt rúm 82% allra þátttakenda kjósa leiðsagnarmat og er meðalaldur 

þess hóps 23,7 ár. Hins vegar eru fáir einstaklingar sem velja annað námsmat 

og lokamat, aðeins 14 velja lokamat og 12 sem velja annað námsmat.  

 

Tafla  3 Meðalaldur þátttakenda eftir vali á námsmatsaðferðum 

Tegund námsmats       Meðalaldur                 Fjöldi (N)     Hlutfall þáttt.(%) 

Lokamat 22,7 14 9,5% 

Leiðsagnarmat 23,7 122 82,4% 

Annað 26,8 12 8,1% 

 

Út frá því sem fram kom í töflu 3 var áhugavert að skoða hvort það fyrirfinndist 

munur á milli kynja þegar kom að vali á námsmati. Til að hægt væri að 

framkvæma áreiðanlegt Kí-kvaðrat próf þurfti að endurkóða breyturnar þrjár í 

vali á námsmati úr þremur í tvær, leiðsagnarmat var ein breyta og lokamat og 

annað námsmat var fellt saman í aðra breytu. Val á námsmatsaðferðum eftir 

kyni má sjá nánar á mynd 7. Eins og sjá má valdi meirihluti þátttakenda af 

hvoru kyni frekar leiðsagnarmat en lokamat og annað námsmat. Hlutfallslega 

fleiri strákar völdu lokamat og/eða annað námsmat, eða rúm 28% á móti aðeins 

13% kvenkyns þátttakenda. Aftur á móti völdu hlutfallslega fleiri stelpur 

leiðsagnarmat eða 87% á móti 72% stráka.  

Mynd 7 Val á námsmati eftir kyni 

 

Kí-kvaðrat prófið sýndi fram á marktæk tengsl milli kynja og vals á námsmati 

(2 (1, N155)=4,92, p=0,03). Kvenkyns svarendur voru líklegri til að kjósa 

leiðsagnarmat en karlkyns svarendur. 

Í ljósi þess kynjamunar sem fram hefur komið var ákveðið að rannsaka hann 

betur. Í spurningu þar sem svarendur tóku afstöðu til fullyrðinga um námsmat 

og starf FSN ásamt eigin námsgengi voru breyturnar endurkóðaðar og svörun 

flokkuð eftir kyni. Svarmöguleikarnir mjög sammála og frekar sammála voru 

felldir saman í eina breytu sem fékk gildið 1, frekar ósammála og mjög 

ósammála urðu að breytu með gildið 3. Framkvæmt var t-próf óháðra breyta 

þar sem meðaltöl og staðalfrávik (sf) hvers svarmöguleika voru borin saman 

og flokkuð eftir kyni svarenda. Þetta má sjá í töflu 4. 

Tafla  4 Afstaða þátttakenda til námsmats, starfs í FSN og eigin námsgengis, 

meðaltöl og staðalfrávik (sf) 

**p<0,01 *p<0,05 

 

Sé fullyrðingin um hvort námsmat hafi áhrif á líðan skoðuð má sjá að stelpur 

telja námsmat frekar hafa áhrif á líðan samanborið við stráka (t(67,0)=2,7; 

p<0,01). Stelpur voru einnig ánægðari með námsmatið við FSN (t(62,4)=2,3; 

p<0,05), þær voru almennt ánægðari með einkunnir sínar (t(60,8)=2,3; p<0,05) 

og þær töldu að einkunnir endurspegluðu almennt námsárangur á réttan hátt 

(t(66)=2,0; p<0,05). Þrátt fyrir að ekki hafi fundist marktækur munur á milli 

kynja við staðhæfinguna Mér líkar leiðsagnarmat þá töldu stelpur frekar en 

strákar að leiðsagnarmat hefði jákvæð áhrif á námsárangur þeirra (t(55,6)=3,1; 

p<0,01). Ítarlegri útfærslu af töflu 4 má finna í fylgiskjali 4. 

Næst var athugað hvort munur væri á milli kynja þegar kom að 

fullyrðingunni hvort námsmat hefði áhrif á líðan, þetta má sjá betur í töflu 5. 

Auk þess var framkvæmt Kí-kvaðrat próf. Niðurstöðurnar voru  áhugaverðar. 

 Karlar 

Meðaltal (sf) 

Konur 

Meðaltal (sf) 

Námsmat hefur áhrif á líðan** 1,6 (0,94) 1,2 (0,63) 

Mér líkar vel við lokamat* 2,1 (1,00) 2,6 (0,84) 

Mér líkar vel við leiðsagnarmat 1,4 (0,79) 1,1 (0,53) 

Leiðsagnarmat er tímafrekt 2,2 (1,00) 2,3 (0,95) 

Ég er ánægð/ur með námsmatið í FSN* 1,5 (0,89) 1,2 (0,58) 

Ég er ánægð/ur með endurgjafir á verkefnum           

mínum í FSN* 

1,6 (1,39) 1,1 (0,46) 

Ég nýti/nýtti mér athugasemdir sem ég fæ frá 

kennara til að bæta verk mín og vinnu* 

1,3 (0,73) 1,2 (0,38) 

Ég er almennt ánægð/ur með þær einkunnir sem 

ég fæ* 

1,4 (0,83) 1,1 (0,49) 

Ég tel að þær einkunnir sem ég fæ sýni rétta 

mynd af námsárangri mínum* 

1,5 (0,86) 1,2 (0,59) 

Leiðsagnarmat hefur jákvæð áhrif á 

námsárangur minn** 

1,5 (0,88) 1,1 (0,42) 

Mér gengur almennt vel í námi 1,3 (0,67) 1,2 (0,61) 

Leiðsagnarmat truflar nám 2,7 (0,72) 2,8 (0,58) 

Kí-kvaðrat prófið benti til þess að marktækan mun væri að finna á áhrifum 

námsmats á líðan eftir kynjum  (2 (1, N155)=9,25, p=0,002). Eins og má sjá í 

töflunni virðast stelpur frekar telja að námsmat hafi áhrif á líðan sína en strákar.  

 

Tafla  5 Áhrif námsmats á líðan þátttakenda eftir kyni 

    Námsmat hefur áhrif á líðan 

 Sammála Ósammála Alls (N) 

Karlkyn 33 (69%) 15 (31%) 48 (100%) 

Kvenkyn 95 (89%) 12 (11%) 107 (100%) 

Alls (N) 128  27 155 

 

Þar sem námsmat hefur áhrif á líðan nemenda var ákveðið að setja vinsælustu 

svarmöguleikana í spurningum sem vörðuðu upplifun þeirra af leiðsagnarmati 

annars vegar og lokamati hins vegar upp í krosstöflu. Eins og sést á mynd 5 og 

mynd 6, var mikil dreifing í svarmöguleikunum við spurningunni um lokamat 

en minni dreifing í spurningunni um leiðsagnarmat. 

Þátttakendur í könnuninni mátu eiginleika leiðsagnarmats og lokamats á 

ólíkan hátt, sbr. mynd 5 og mynd 6. Í ljósi þess var kafað dýpra í gögnin til að 

kanna hvort kyn þátttakenda hefði áhrif á mat þeirra. Í töflu 6 má sjá þrjá 

algengustu þættina sem þátttakendur töldu að einkenndi leiðsagnarmat flokkað 

eftir kyni. Þrjú algengustu svörin voru betri námsvenjur, aukinn skilningur á 

viðfangsefnum og skipulagning. Svörunin var frekar afgerandi þar sem 69% 

af hvoru kyni hakaði við þessa þrjá svarmöguleika. Strákar töldu frekar að 

leiðsagnarmat stuðlaði að betri námsvenjum og meiri skipulagningu en stelpur. 

Hins vegar töldu fleiri stelpur að leiðsagnarmat stuðlaði að auknum skilningi á 

viðfangsefnum.  

Tafla  6 Þrír algengustu þættirnir sem einkenna leiðsagnarmat eftir kyni 

Leiðsagnarmat stuðlar að 

                Betri                           Skilning á                    Skipu-            

                       námsvenjum                  viðfangsefnum              lagningu 

Karlkyn 87,5% 68,8% 83,3% 

Kvenkyn 73,1% 86,5% 80,6% 

Alls (N) 121 107 127 

 

Þegar svörunin um lokamat var greind eftir kyni mátti sjá að þrír algengustu 

svarmöguleikarnir sem þátttakendur völdu voru stress, óskipulögð vinnubrögð 

og lestur kennslubóka. Eins og sjá má í töflu 7 er hlutfall kynjanna sem völdu 

hvern valkost töluvert lægra en í töflu 6. Karlkynsþátttakendur hafa 

yfirhöndina í öllum svarmöguleikum, en 85% þeirra telja að lokamat stuðli að 

stressi en 78% kvenna. Aðeins minna en helmingur þátttakenda af hvoru kyni 

telur að lokamat stuðli að óskipulögðum vinnubrögðum. Það sem kemur e.t.v. 

mest á óvart er þriðji vinsælasti valkosturinn sem er lestur kennslubóka. En 

44% stráka telja að lokamat stuðli að lestri kennslubóka og 41% stelpna. Þetta 

verður að teljast nokkuð jákvæður svarmöguleiki miðað við hina tvo. Ástæðan 

fyrir lægri hlutföllum í hverjum svarmöguleika fyrir sig má rekja til meiri 

dreifingar í vali á svarmöguleikum í spurningunni um lokamat í samanburði 

við spurninguna um leiðsagnarmat. Dreifinguna má skoða betur á mynd 6.  

 

Tafla  7 Þrír algengustu þættirnir sem einkenna lokamat eftir kyni 

 Lokamat stuðlar að  

                       Stressi       Óskipulögðum                Lestri 

                                                             vinnubrögðum         kennslubóka 

Karlkyn 85,4% 45,8% 43,8% 

Kvenkyn 77,8% 44,4% 40,7% 

Alls (N) 125 70 65 

 

Til að rannsaka betur muninn á svörum var framkvæmt parað t-próf. breyturnar 

voru endurskilgreindar fyrir bæði lokamat og leiðsagnarmat þar sem jákvæðu 

svarmöguleikarnir voru dregnir frá þeim neikvæðu (þ.e. stress, óskipulag, 

lægri einkunnir og leti). Niðurstaða t-prófsins sýndi að á skalanum -4 til 6 var 

meðaltal leiðsagnarmats 3,7 en meðaltal lokamats -0,5. Svarendur völdu því 

frekar jákvæðari valkosti þegar kom að leiðsagnarmati en neikvæðari valkosti 

þegar spurt var um lokamat. Munurinn á mati einstaklinga á leiðsagnarmati og 

lokamati var tölfræðilega marktækur (t(159)=13,8; p<0,01). Svörunin á milli 

kynja var einnig greind, þ.e. hvort kyn gæti spáð fyrir um jákvætt eða neikvætt 

mat nemenda á leiðsagnar- og lokamati. Eins og sjá má á töflu 8 munar litlu á 

meðaltölum kynjanna á leiðsagnarmati og lokamati, en meðaltölin eru töluvert 

lægri fyrir lokamatið. Það gefur til kynna að svarendur velji frekar neikvæðari 

valkosti við þá spurningu en við spurninguna um leiðsagnarmat. Niðurstöður 

t-prófsins sýndu þó að kyn gæti hvorki spáð fyrir um mat nemenda á 

leiðsagnarmati (t(154)=0,7; p>0,05) né á lokamati (t(154)=-0,8; p>0,05). 

Kynin hafa sömu jákvæðu afstöðuna til leiðsagnarmats og sömu neikvæðu 

afstöðuna í garð lokamats. 

 

Tafla  8 Upplifun kynja af leiðsagnarmati og lokamati 

 Leiðsagnarmat Lokamat 

 

 Meðaltal 

(sf) 

Fjöldi 

(n) 

Meðaltal 

(sf) 

Fjöldi 

(n) 

Karlkyn 3,8 (2,2) 48 -0,8 (2,3) 48 

Kvenkyn 3,6 (2,1) 108 -0,5 (2,5) 108 

 

6.4 Námsgeta og upplifun af námi 

Þegar gögnin voru skoðuð mátti sjá að 46 þátttakendum líkaði lokamat að 

einhverju leyti. Því var áhugavert að skoða hvort tengsl væru á milli þess að 

þátttakendum líkaði lokamat og að viðkomandi teldu lokamat hafa jákvæðan 

árangur á nám sitt. Kí-kvaðrat prófi var beitt til að meta hvort tölfræðileg tengsl 

væru til staðar. Þau voru það ekki (2 (1, N158)=3,49, p=0,06). 

Eitt af því sem þátttakendur voru beðnir um að taka afstöðu til var hvort 

þeir teldu sér almennt ganga vel í námi. Því var ákveðið að reyna að meta hvort 

þátttakendum sem líkaði leiðsagnarmat teldu sér almennt ganga betur í námi. 

Eins og sjá má í töflu 9 þá líkaði stærstum hluta þátttakenda leiðsagnarmatið 

og taldi sig almennt ganga vel í námi. Með Kí-kvaðrat prófi var lagt mat á 

tengslin milli breytanna tveggja. Niðurstöður prófsins sýndu fram á marktæk 

tengsl (2 (1, N157)=6,81, p=0,01).  

Tafla  9 Leiðsagnarmat og gengi þátttakenda í námi 

    Mér líkar leiðsagnarmat 

Gengi í námi Sammála Ósammála Alls 

Gengur vel 128 12 140 

Gengur ekki vel 12 5 17 

Alls (N) 140 17 157 

 

Lokamat var það námsmat sem fæstir þátttakendur völdu. Til að varpa ljósi á 

almennt gengi þeirra sem líkar lokamat í námi var ákveðið að reyna að meta 

hvort þar væru marktæk tengsl. Því var sett upp krosstafla sem má sjá í töflu 

10. Eins og sjá má líkar 43 þátttakendum við lokamat og telja sig ganga 

almennt vel í námi á móti 98 þátttakendum sem líkar ekki lokamat en telja sér 

ganga vel í námi. Aðeins 3 þátttakendur líkar lokamat og gengur illa í námi, en 

12 manns líkar ekki lokamat og telja sér ganga vel í námi. Kí-kvaðrat próf var 

framkvæmt og niðurstöður þess sýndu ekki fram á marktæk tengsl á milli þess 

að líka lokamat og genga vel í námi (2 (1, N156)=0,72, p=0,04). Þar af 

leiðandi er ekki hægt að fullyrða að þeir sem kjósa lokamat telji sér almennt 

ganga betur í námi.  

 

Tafla  10 Lokamat og gengi þátttakenda í námi 

Mér líkar lokamat 

Gengi í námi Sammála Ósammála Alls 

Gengur vel 43 98 141 

Gengur ekki vel 3 12 15 

Alls (N) 46 110 156 

 

Til að kafa enn dýpra í námsgengi þeirra sem kjósa lokamat var ákveðið að 

rannsaka ánægju nemenda með einkunnir og bera saman við þá 

námsmatsaðferð sem þeir kusu. Á mynd 9 má sjá samanburð á tveimur hópum 

og ánægju þeirra með einkunnir sínar. Annar hópurinn samanstendur af þeim 

sem kjósa leiðsagnarmat og hinn af þeim sem velja heldur lokamat og/eða 

annað námsmat. 

Eins og sést á myndinni voru 26 einstaklingar, eða rúm 93% þeirra sem 

kusu lokamat og/eða annað námsmat almennt ánægðir með einkunnir sínar á 

móti 7% sem voru almennt ekki ánægðir með einkunnir sínar. Svipaða sögu er 

að segja af þeim sem kjósa leiðsagnarmat, en 89% þeirra eru almennt ánægðir 

með einkunnir sínar á móti 12% sem eru það ekki. Sjáanlegur munur á milli 

þessa tveggja hópa og ánægju með einkunnir er því ekki mikill. Niðurstöður 

Kí-kvaðrat prófs sögðu til um að ekki væru marktækt tengsl á milli vals á 

námsmati og ánægju með einkunnir (2 (1, N158)=0,47, p=0,47). 

 

 

Mynd 8 Ánægja þátttakenda með einkunnir flokkað eftir námsmati 

7. Umræða 

Hér að ofan var greint frá niðurstöðum rannsóknarinnar. Í þessum kafla tengir 

höfundur niðurstöður hennar við fræðilegan bakgrunn verksins.  

Markmið ritgerðarinnar var tvískipt, annars vegar að skoða leiðsagnarmat 

og áhrif þess á nám, hins vegar að öðlast skilning á sýn nemenda á 

leiðsagnarmat. Umræðukaflanum er skipt niður í undirkafla sem hafa hvert sitt 

þema, helstu niðurstöður verða tengdar hverju þema fyrir sig ásamt tilvísunum 

í fræðin. Í undirköflunum er leitast við að setja tölfræðilegar niðurstöður ekki 

einungis í kennslufræðilegt samhengi, heldur einnig í félagsfræðilegt 

samhengi. Til að það sé hægt verða hugtökin félagsleg samþætting, aðild, kerfi 

og lífheimur, auk markmiðsbundinna athafna og samskiptaathafna notuð. 

7.1 Fjölbrautaskóli Snæfellinga og félagsleg 

samþætting 

Félagsleg samþætting á vel við þegar rætt er um FSN. Skólinn er bundinn 

nánum böndum við nærsamfélagið þar sem nemendur og kennarar, í samvinnu 

við skólann sjálfan, mynda ákveðna samheldni. Starfsemi FSN er þannig 

hugsuð að einstaklingar og hópar halda í auðkenni sín. Með 

einstaklingsmiðuðu námi og tegund námsmats sem beitt er í FSN fá nemendur 

bæði að halda í auðkenni sín og bindast skólanum og starfsmönnum nánum 

böndum. 

Í rannsókninni var upplifun og viðhorf nemenda til námsmats í FSN 

skoðuð. Niðurstöður gáfu til kynna almenna ánægju þátttakenda með 

námsmatsaðferðir skólans. Í öllum þeim þáttum sem skoðaðir voru reyndust 

yfir 80% þátttakenda ánægðir með námsmatsaðferðir og einkunnir. Þar að auki 

töldu þátttakendur einnig að einkunnir þeirra endurspegluðu námsárangur sinn 

við FSN. Skólinn er framsækinn framhaldsskóli á mörgum sviðum, námsmat 

er einungis eitt þeirra. Skólinn þarf einnig að mæta gífurlega breiðum 

nemendahópi. Hann er ekki í stöðu til að velja inn nemendur eins og tíðkast í 

stærri skólum t.d. í Reykjavík. Í stærri skólum veljast inn nemendur með færri 

námsörðugleika og eru nemendahópar mun einsleitari en landsbyggðarskólar. 

Skólinn hefur skapað sér ákveðna sérstöðu sem má e.t.v. rekja að hluta til 

þeirrar staðreyndar að skólar fái nokkuð frjálsræði við uppbyggingu náms. Það 

gerir þeim kleift að bregðast við þörfum samfélagsins, hvort sem það er á 

landsvísu eða í nærsamfélaginu (Mennta- og menningarmálaráðuneytið, 

2011a, bls. 7). Það gæti í raun verið liður í því að bregðast við brotthvarfi 

nemenda, þ.e. skólar geta aðlagað námið að þörfum nemenda sinna og þannig 

unnið gegn brotthvarfi. Þá fá nemendur það nám sem þeir virkilega vilja og 

þurfa.  

Sú staðreynd, að skólinn lagi sig að þörfum nemenda en ekki nemendur að 

þörfum skólans, má tengja við hugtakið aðild. Með aðild er átt við hversu 

mikið samfélagið, í þessu tilfelli skólinn, aðlagast þörfum einstaklingsins 

og/eða hópa. Samfélagið kemur til móts við ólíkar þarfir ólíkra hópa með því 

að breyta stofnunum sínum og formgerð (Gestur Guðmundsson, 2008, bls. 

185). FSN lagar sig að þörfum nemenda sinna á tvennan hátt, í fyrsta lagi með 

breyttu kennslufyrirkomulagi og breyttum áherslum í námsmati. Í öðru lagi 

aðlagast skólinn nemendum sínum og samfélaginu með því að sérsníða námið 

að þeirra þörfum. Hér er ekki horft á hópinn heldur á einstaklingana og námið 

lagað að þeim.  

7.2 Lokamat 

Niðurstöður rannsóknarinnar gáfu vísbendingar um að ákveðinn hluti nemenda 

kysi lokamat og teldi eina birtingarmynd lokamats, próf, vera mikilvægan þátt 

í öllu námsmati. Einn þátttakenda taldi að lokamat ætti að fara fram við lok 

áfanga og hefði það hlutverk að kanna hæfni nemenda. Sé horft á lokamat út 

frá kerfisheimi Habermas er sýn lokamats sú að kapp er lagt á að ná ákveðnum 

markmiðum. Allar aðgerðir innan kerfisheimsins taka mið af því að þær séu 

mælanlegar og leiði á endanum til árangurs. Árangur í þeim skilningi sem 

kerfisheimurinn leggur fram er því sá að hann sé fyrst og fremst mælanlegur 

og hámarksárangri megi ná með því að uppfylla markmið sem einkenna leiðina 

að árangrinum (Kemmis, 2011, bls. 275). Þegar námsmat fer fram undir 

formerkjum lokamats má líta á aðgerðir sem námshegðun nemenda, þ.e. allt 

sem þeir gera í náminu gera þeir til að ná árangri. Í lokamatsáföngum fer 

námsmatið oftar en ekki fram með lokaprófi eða öðru sambærilegu stóru verki 

t.d. við lok annar. Þetta vita nemendur frá upphafi og haga því námi sínu í 

samræmi við það. Allar aðgerðir þeirra og undirbúningur taka mið af 

námsmatinu. 

Þegar þátttakendur voru beðnir um að velja þætti sem þeim þótti lokamat 

stuðla að voru tveir af þremur vinsælustu svarmöguleikunum stress og lestur 

skólabóka. Hugsun þátttakenda er e.t.v. sú að í lokamati sé brýnt að lesa 

kennslubækur fyrir lokapróf eða aðra stærri matsþætti. Reyndar er líka sú krafa 

til námsmanna að lesa kennslubækur í leiðsagnarmati en lestur kennslubóka er 

jafnvel meiri áhrifavaldur í lokamati. 

 Sé lokamat sett í samhengi við markmiðsbundnar athafnir er vert að hafa í 

huga að Weber telur þær vera athafnir þar sem við veljum aðgerðir fyrst og 

fremst út frá því hver ávinningurinn er. Þetta gerum við til að ná besta 

mögulega árangri. Í þessum skilningi reyna nemendur að ná sem bestri útkomu 

úr námi sínu á sem hagkvæmastan hátt. Leiðin til árangurs er ekki ígrunduð 

heldur er það útkoman ein sem skiptir máli. Innlögnin í námsferlið, t.d. vinna 

og lestur kennslubóka skiptir ekki mestu máli heldur er það útkoman, t.d. 

einkunn (Morrison, 2006, bls. 432). Þetta á því vel við það sem áður hefur 

komið fram, með lokamati er hætt við að nemendur missi sjónar á því sem 

skipti máli í náminu, þeir horfa of mikið til lokaeinkunnar og námið sjálft fær 

minna vægi (Assessment reform group, e.d., bls. 8-9) Vinnu nemenda í 

lokamati má því vel tengja við markmiðsbundnar athafnir. Fyrir nemendum er 

markmiðið að ná lokaprófi eða öðru sambærilegu námsmati. Leiðin að því er 

oft strembin og e.t.v. einkennist hún af streitu. Lestur kennslubóka er ein leið 

að útkomunni sem nemendur þrá. Annað nám sem á sér stað innan 

kennslustofunnar verður undir, vegna þess að nemendur líta ekki á 

kennslustundir sem leið að lokamarkmiðinu. 

Lokamat var ekki vinsælasta tegund námsmats í spurningakönnuninni, en 

aðeins 9% aðspurðra völdu lokamat. Þeir þátttakendur sem völdu annað 

námsmat töldu sumir hverjir að lokapróf væru mikilvæg til að geta mælt 

árangur. Lokapróf eru samt sem áður að mati höfundar ekki bestu mælitækin 

til að mæla árangur nemenda. Lokamat, sér í lagi í formi prófa, er ein tegund 

námsmats sem flestir nemendur eru vanir, námsmat sem flestir þeirra þekkja. 

Eins og kom fram í íslenskri rannsókn á starfi grunnskóla og framhaldsskóla á 

Íslandi voru próf einn af þeim þáttum sem komu hve mest að mótun 

skólastarfsins (Gerður G. Óskarsdóttir, 2012, bls. 260). Vegna þess hve 

lokamat er algengt í bæði grunnskóla- og framhaldsskólastarfi gæti upplifunin 

af lokamati verið jákvæðari en tilgátur höfundar gerðu ráð fyrir, vegna þess að 

maðurinn sækir oft í það sem hann þekkir vel.  

 Upplifun þátttakenda sem kusu lokamat, á eigin námsgengi, var ekki 

frábrugðin upplifun þeirra sem kusu leiðsagnarmat. Vissulega var streita eitt af 

því sem flestir þátttakendur tengdu við lokamat en álit nemenda var ekki 

afgerandi. Á sama tíma og stór hluti þátttakenda taldi lestur kennslubóka 

einkenna lokamat var annar eins fjöldi sem taldi óskipulag og lægri einkunnir 

einkenna lokamat.  

7.3 Leiðsagnarmat 

Niðurstöðurnar gáfu til kynna að afgerandi meirihluti nemenda kysi 

leiðsagnarmat og níu af hverjum tíu þátttakendum sögðu að sér líkaði 

leiðsagnarmat. Leiðsagnarmat er ein leið af mörgum til að meta nám. 

Leiðsagnarmat krefst þess af kennurum og nemendum að þeir vinni saman. 

Hugmyndina að baki samvinnu má tengja við samskiptaathafnir Habermas. 

Samkvæmt skilgreiningu hans á hugtakinu, krefjast samskiptaathafnir náins 

samstarfs einstaklinga að sameiginlegu verkefni (Guðrún Alda Harðardóttir, 

2014, bls. 27). Hugmyndafræðin sem leiðsagnarmat byggir á má tengja við 

hugtakið lífheim sem einnig var sett fram af Habermas. Hugtakið byggir á 

lífsaðstöðu og lífsreynslu. Einstaklingurinn byggir viðmið sín á lífsaðstöðu 

sinni og lífsreynslu. Þessu hugtaki Habermas hefur verið beitt meðal 

fræðimanna í skólasamfélaginu (Guðrún Alda Harðardóttir, 2014, bls. 26-27). 

Innan lífheimsins mætast mælendur og hlustendur, í þessu tilviki nemendur og 

kennarar. Þeir skiptast á skoðunum og ræða saman. Á þann hátt geta þeir leyst 

úr vandamálum sem kunna að koma upp t.d. við námið og komist að 

sameiginlegum niðurstöðum, t.a.m. markmiðum og ákjósanlegum leiðum að 

þeim. Innan lífheimsins þróast og þroskast einstaklingurinn og myndar með 

sér sjálfstæð vinnubrögð (Bjarki Valtýsson, 2011, bls. 36-37).  

Samskiptaathafnir krefjast náins samstarfs og í leiðsagnarmati fer fram 

samstarf á milli nemenda og kennara. Þar mætast ólíkir einstaklingar með 

áþekk markmið sem þeir vinna að í sameiningu. Kennarar og nemendur vinna 

að því verkefni að bæta nám nemenda og stuðla þannig að samvinnu. Með 

námsmatinu geta nemendur því bætt árangur sinn og námsvenjur. Auk þess 

veitir samvinnan nemendum án efa öryggi og stuðlar að betri árangri. 

Niðurstöðurnar gáfu til kynna að mikill hluti þátttakenda taldi námsmat hafa 

áhrif á líðan. Því ætti námsmatið í FSN að stuðla að vellíðan enda gáfu 

niðurstöður vísbendingar um ánægju þátttakenda með námsmatið. Það kom 

einnig fram að þátttakendum þótti leiðsagnarmat stuðla að bæði bættum 

árangri og betri námsvenjum auk skipulags og betri skilnings.  

Af niðurstöðunum að dæma, verður að segjast að ánægja fyrrum og 

núverandi nemenda FSN með námsmatið er mikil. Námsmatið er vissulega 

ólíkt því sem flestir eiga að venjast og kröfurnar eru vitaskuld miklar. Það 

virðist þó ekki hafa áhrif á upplifun þátttakenda. Ávinningur námsmatsins 

skilar sér, að mati þátttakenda í betri námsvenjum, auknum skilningi og meiri 

árangri. Streita var einnig þáttur sem nemendur tengdu við leiðsagnarmat, en 

að litlu leyti. Því er ekki hægt að halda því fram að leiðsagnarmat ýti undir 

streitu. Niðurstöðurnar sýndu hins vegar ekki fram á hvort nemendur teldu 

þessa samvinnu við kennara í námsmatinu stuðla að jákvæðum viðhorfum og 

jákvæðri upplifunum. 

7.4 Kynjamunur og brotthvarf 

Í þessari rannsókn voru stelpur fleiri en strákar, það er í takt við íslenskt 

skólasamfélag en allt frá áttunda áratug síðustu aldar hafa konur verið meira 

en helmingur framhaldsskólanema á Íslandi. Brotthvarf hefur samt sem áður 

verið aðeins meira á meðal drengja. Þrátt fyrir þessar staðreyndir þá er lítið til 

af rannsóknum á námsárangri og líðan nemenda í framhaldsskólum landsins 

(Þorgerður Einarsdóttir og Berglind Rós Magnúsdóttir, 2005, bls. 197-199).  

Bæði karlkyns og kvenkyns þátttakendur voru jákvæðari gagnvart 

leiðsagnarmati en lokamati. Í rannsókninni tengdu þátttakendur jákvæða þætti 

s.s. skipulagningu og betri námsvenjur við leiðsagnarmat. Hins vegar tengdu 

sömu svarendur neikvæðari valkosti s.s. stress, leti og lægri einkunnir við 

lokamat. Munurinn þar á var marktækur. Kyn gat hins vegar ekki spáð fyrir 

um mat nemenda á námsmatsaðferðunum tveimur. Það gefur til kynna að 

þátttakendur, óháð kyni, hafi jákvætt viðhorf til leiðsagnarmats og neikvætt 

viðhorf til lokamats. Þetta er í samræmi við það sem fram kemur í 

námsmatsfræðum. Ýmsir þættir náms geta haft áhrif á upplifun nemenda þar á 

meðal tegund námsmats. Námsmat í formi leiðsagnarmats má tengja við 

jákvæða upplifun nemenda en há tíðni lokamats hefur verið tengt við neikvæða 

upplifun nemenda af námsmati (Gibbs, 2010, bls. 44). 

Þegar þátttakendur voru spurðir að því hvort námsmat hefði áhrif á líðan 

sögðust þrír af hverjum fimm þátttakendum vera sammála því. Marktækur 

munur fannst á milli kynja, stelpur voru líklegri til að svara því að námsmat 

hefði áhrif á líðan þeirra. Þetta gæti stafað af því að stelpur láta árangur sinn í 

námi og námsstöðu sína hafa áhrif á sjálfsálit og þ.a.l. líðan sína (Þorgerður 

Einarsdóttir og Berglind Rós Magnúsdóttir, 2005, bls. 199). Þrátt fyrir að 

námsmat hafi ekki haft marktæk tengsl við líðan karlkyns svarenda þá virðast 

þeir frekar kjósa leiðsagnarmat en lokamat. Karlkyns nemendur láta 

námsárangur sinn ekki hafa áhrif á líðan og bera sig síður saman við 

samnemendur sína en kvenkyns nemendur (Þorgerður Einarsdóttir og Berglind 

Rós Magnúsdóttir, 2005, bls. 199). 

Stelpur voru líklegri til þess að kjósa leiðsagnarmat en strákar. 

Niðurstöðurnar rannsóknarinnar gáfu einnig til kynna að stelpur væru 

ánægðari með námsmatið við FSN og einkunnir sínar. Þær töldu enn fremur 

að leiðsagnarmat hefði jákvæð áhrif á árangur sinn í námi en karlkyns 

þátttakendur. Þar sem stelpur eyða að jafnaði meiri tíma í vinnu tengda náminu 

getur það haft áhrif á val þeirra á námsmatsaðferð. Þrátt fyrir að marktækur 

munur hafi fundist á milli kynja má ekki líta fram hjá þeirri staðreynd að 72% 

karlkyns þátttakenda völdu leiðsagnarmat umfram lokamat og annað námsmat. 

Leiðsagnarmat er ferli sem er stanslaust í gangi og krefst mikillar vinnu hjá 

nemendum og kennurum (Ragnheiður Hermannsdóttir, 2008, bls. 26-27). 

Ástæðan fyrir því að stelpur kjósa frekar leiðsagnarmat umfram lokamat 

samanborið við stráka gæti legið í þeirri staðreynd að leiðsagnarmatið 

útheimtir meiri vinnu en lokamatið. Eldri rannsóknir hafa sýnt fram á að 

karlkyns nemendur eyða minni tíma en kvenkyns nemendur í heimanám 

(Þorgerður Einarsdóttir og Berglind Rós Magnúsdóttir, 2005, bls. 79-80).  

Námsmat hefur meiri áhrif á frammistöðu nemenda, hvernig þeir eyða tíma 

sínum, athygli og einbeitingu heldur en kennsla gerir (Gibbs, 2010, bls. 3). 

Rannsóknin gaf til kynna jákvæða upplifun þátttakenda af leiðsagnarmati. Þeir 

þátttakendur sem líkaði leiðsagnarmat voru líklegri til að telja sér ganga 

almennt vel í námi samanborið við þá sem ekki líkaði leiðsagnarmat. Í íslenskri 

rannsókn kom fram að nemendur sem höfðu hlotið leiðsagnarmat voru ánægðir 

með námsmatið. Nemendur töldu að þau tengsl sem sköpuðust vegna 

samskipta á milli nemenda og kennara hefðu góð áhrif á nám sitt og líðan. 

Nemendur sögðu að hrós væru mikilvægt bæði góðum námsmönnum og þeim 

lakari, það fær nemendur til að upplifa sig sem hluta af stærri heild (Ívar Rafn 

Jónsson og Birgir Jónsson, 2015, bls. 5-6). Þetta er í samræmi við það sem 

fram kom í  niðurstöðum rannsóknarinnar en þar kom fram að stelpur töldu 

leiðsagnarmat hafa jákvæð áhrif á námsárangur sinn. Námsmenn standa sig 

oftar en ekki betur á verkefnum heldur en á lokaprófum. Eldri rannsóknir hafa 

sýnt að nemendur í áföngum þar sem námsmatið fer fram með 100% 

verkefnavinnu fá að meðaltali 3,5% hærri einkunnir heldur en nemendur sem 

sitja áfanga þar sem námsmatið felst einungis í prófum (Gibbs, 2010, bls. 6).  

Það er ljóst að það hallar á hlut karlkyns nemenda í framhaldsskólakerfinu 

á ýmsa vegu. Rannsóknin sýndi fram á að stelpur völdu frekar leiðsagnarmat 

en strákar, þrátt fyrir að meirihluti karlkyns svarenda hafi kosið leiðsagnarmat 

umfram lokamat og annað námsmat. Í ljósi þess og hve mikil áhrif námsmat 

hefur á líðan nemenda og gengi þeirra er verðugt að íhuga hvort breytt 

námsmat, t.d. í formi leiðsagnarmats gæti verið möguleg aðgerð gegn 

brotthvarfi. Fyrir tilstilli leiðsagnarmats fá nemendur meira aðhald og eru 

upplýstari um nám sitt. Á þann hátt upplifa þeir sig sem hluta af stærri heild 

sem gæti aukið hvatningu nemenda í námi. 

7.5 Samantekt 

Niðurstöðurnar voru mjög gagnlegar og áhugaverðar, auk þess gáfu þær svör 

við rannsóknarspurningunum sem lagðar voru fram um leiðsagnarmat og áhrif 

þess á nám og upplifun nemenda. Í ritgerðinni voru lagðar fram tvær 

rannsóknarspurningar um námsmatið sem fer fram í FSN. Þær voru: 

1. Hvaða áhrif hefur leiðsagnarmat á nám nemenda við FSN? 

2. Hver er upplifun núverandi og fyrrverandi nemenda FSN af 

leiðsagnarmati? 

Niðurstöðurnar gáfu vísbendingar um að meirihluti þátttakenda hefði jákvæða 

upplifun af leiðsagnarmati og veldi leiðsagnarmat umfram aðrar tegundir 

námsmats. Nemendur töldu einnig að leiðsagnarmat hefði yfir höfuð jákvæð 

áhrif á námsárangur sinn, það stuðlaði m.a. að skipulagi, skilning og betri 

námsvenjum. Stress virtist ekki hafa teljandi áhrif á þátttakendur, enda er 

ávinningur leiðsagnarmats e.t.v. umfangsmeiri og mikilvægari en stressið. 

Niðurstöðurnar um lokamat voru ekki jafn jákvæðar og þær um 

leiðsagnarmatið. Upplifun þátttakenda af lokamati var bundin við neikvæð 

atriði eins og tilgátur höfundar gerðu ráð fyrir. Það er samt sem áður ómögulegt 

að ætla að alhæfa út frá niðurstöðunum um aðra nemendur á 

framhaldsskólastigi þar sem hlutfall þátttakenda sem tók afstöðu með lokamati 

var mjög lítið. Það gerir allan samanburð erfiðan.  

7.6 Styrkleikar og takmarkanir 

Helstu styrkleikar rannsóknarinnar eru þeir að hér er rannsakað það sem ekki 

hefur verið rannsakað áður. Vissulega hafa áhrif námsmats á nám nemenda, 

eða réttara sagt útkomur náms, verið rannsökuð. Að baki niðurstaðna eru 

nemendur sem læra og sinna námi sínu. Því er það verðmætt fyrir bæði FSN 

sem og fræðasamfélagið að sjá upplifun og skoðanir nemenda í garð námsmats. 

Með samanburði eins og þeim sem hér var gerður, eins og hér var gerður, má 

skilja og leggja mat á upplifun, skoðanir og viðhorf nemenda sem liggja að 

baki. 

Takmarkanir rannsóknarinnar eru nokkrar. Það verður að teljast sem 

takmörkun hve lítil svörun fékkst. Til að byrja með var úrtakið einungis 245 

einstaklingar en aðeins reyndust svör 160 þátttakenda nothæf. Í skólanum hafa 

1669 manns stundað nám, fjöldi nemenda núna sem er undir 18 ára aldri er 78 

talsins en sá hópur tók ekki þátt. Því er úrtakið ekki nema rúm 15% af þýðinu. 

Úrtaksaðferðin er hentugleikaúrtak. Sú staðreynd ein og sér getur þýtt að 

svarendur endurspegli ekki þýðið, sem gerir það erfitt að ætla að yfirfæra 

niðurstöðurnar yfir á alla nemendur FSN. Valbjögun er mögulegt vandamál 

vegna úrtaksaðferðinnar, hætt er við að ákveðinn hópur með ákveðin sérkenni 

veljist frekar í úrtakið. Til að mynda eru námsfúsir nemendur líklegri til að 

gefa sér tíma til að svara könnunum. Einnig er hætt við minnisbjögun þar sem 

hluti þátttakenda er hættur í námi við FSN og á því e.t.v erfitt með að muna 

hvað þeim líkaði við námsmatið og hvað ekki.  

8. Lokaorð 

Eftir að hafa stundað nám á fjórum skólastigum í þremur löndum ásamt því að 

hafa sinnt kennslu á bæði grunn- og framhaldsskólastigi verður manni ljóst 

hversu margbreytilegt nám og allt ferlið sem því tengist er. Auðvitað er 

hlutunum háttað á þann veg, skólar sjá milljónum nemenda fyrir nám. En 

nemendur eru jafn ólíkir og þeir eru margir, það eru hins vegar skólarnir og 

starfsmenn þeirra líka. Sumir skólar eru gamlir og vanafastir, aðrir eru nýrri af 

nálinni og státa af fjölbreytileika í starfi sínu. Nú til dags, í því hraða samfélagi 

sem við búum í, er mikilvægt að skólarnir séu með á nótunum og reyni að haga 

störfum sínum eftir þörfum samfélagsins. Einkunnarorð Fjölbrautaskóla 

Snæfellinga eru Framsækinn framhaldsskóli. Hann var stofnaður með það í 

huga að taka upp breytta starfshætti, ein birtingarmynd þeirra breyttu 

starfshátta var leiðsagnarmat. 

Þörfin fyrir rannsóknir á leiðsagnarmati er mikil. Áhrif leiðsagnarmats á 

útkomu í námi hafa vissulega verið rannsökuð. Hins vegar hefur sú hlið sem 

snýr að upplifun og skoðunum nemenda gagnvart námsmatinu lítið verið 

rannsökuð. Niðurstöðurnar gefa vísbendingar um að einstaklingar sem hafa 

upplifað leiðsagnarmat kjósi það fram yfir aðrar tegundir námsmats. Almenn 

ánægja ríkir á meðal þátttakenda í rannsókninni og telja þeir leiðsagnarmat 

hafa jákvæð áhrif bæði á árangur og andlega líðan. 

Sá þáttur niðurstaðna sem hefur hve mest vægi að mati höfundar er sú 

staðreynd að nemendur telja að námsmat hafi áhrif á líðan. Þau jákvæðu áhrif 

sem leiðsagnarmat hefur á nám nemenda ætti því að vera vísbending um eina 

lausn sem stendur kennurum og skólastjórnendum til boða til að breyta og bæta 

námsfyrirkomulag. Það hlýtur að vera markmið allra skóla að auka á vellíðan 

nemenda. Á þann hátt má tryggja betri líðan og um leið koma í veg fyrir 

hvimleitt vandamál, brotthvarf. Það er mín einlæg ósk að niðurstöður 

rannsóknarinnar verði til þess að leiðsagnarmat verði notað víðar í íslenska 

skólakerfinu. 

Fylgiskjal 1 Spurningakönnun 

1. Hvað ertu gamall/gömul? 

2. Hvert er kyn þitt? 

3. Ólst þú að mestu upp í einhverju eftirtalinna sveitarfélaga? 

-Stykkishólmi 

-Grundarfirði 

-Snæfellsbæ 

-Vesturbyggð 

-Tálknafirði 

-Höfuðborgarsvæðinu 

-Annað 

4. Hver er staða þín á vinnumarkaði 

5. Stundar/stundaðir þú nám við FSN í dagskóla eða dreifnámi? 

-Í dagskóla 

-Í dreifnámi 

6. Ef þú mættir velja hvernig námsmat myndi fara fram hvort myndir þú 

velja? 

-Lokamat 

-Leiðsagnarmat 

-Annað 

7. Hefur leiðsagnarmat lítil áhrif eða mikil áhrif á það hvernig þú lærir? 

-Mikil áhrif 

-Frekar mikil áhrif 

-Frekar lítil áhrif 

-Mjög lítil áhrif 

8. Hversu sammála eða ósammála ertu eftirfarandi fullyrðingum? 

Námsmat hefur áhrif á það hvernig mér 

líður 

    

Mér líkar vel við lokamat (með 

lokamati er átt við námsmat þar sem 

lokapróf hefur meira en 50% vægi í 

lokaeinkunn) 

    

Mér líkar vel við leiðsagnarmat (með 

leiðsagnarmati er átt við námsmat sem á sér 

stað alla önnina og bæði kennari og 

nemendur taka þátt í námsmatinu t.a.m. með 

sjálfs- og jafningjamati) 

    

Leiðsagnarmat er tímafrekt     

Ég er ánægð/ur með námsmatið í 

Fjölbrautaskóla Snæfellinga 

    

Ég var ánægð/ur með endurgjafir á 

verkefnum mínum í FSN? (Hér er átt við 

þær athugasemdir og/eða leiðbeiningar sem 

þú færð til baka með verkefnum eftir að 

kennari hefur farið yfir þau) 

    

Ég nýti mér þær athugasemdir sem ég 

fæ til baka frá kennara til að bæta verk mín 

og vinnu 

    

Ég er almennt ánægð/ur með þær 

einkunnir sem ég fæ 

    



90 

Ég tel að þær einkunnir sem ég fæ sýni 

rétta mynd af námsárangri mínum 

    

Leiðsagnarmat hefur jákvæð áhrif á 

námsárangur minn 

    

Mér gengur almennt vel í námi     

Leiðsagnarmat truflar nám     

 

 

9. Hverju af eftirtöldu telur þú að leiðsagnarmat stuðli (hér má velja fleiri 

en einn möguleika)? 

-Lestri kennslubóka 

-Skipulagningu 

-Leti 

-Stressi 

-Undirbúning fyrir tíma 

-Skilning á viðfangsefnum 

-Óskipulögðum vinnubrögðum 

-Meiri árangri í námi 

-Lægri einkunnum 

-Betri námsvenjum 

 

 

10. Hverju af eftirtöldu telur þú að lokamat stuðli (hér má velja fleiri en 

einn möguleika)? 

-Lestri kennslubóka 

-Skipulagningu 

-Leti 

-Stressi 

-Undirbúning fyrir tíma 

-Skilning á viðfangsefnum 

-Óskipulögðum vinnubrögðum 

-Meiri árangri í námi 

-Lægri einkunnum 

-Betri námsvenjum 

Fylgiskjal 2 Kynningarbréf um rannsóknina 

 

Ágæti þátttakandi. 

Vegna rannsóknarinnar: Fyrrverandi og núverandi nemendur í Fjölbrautaskóla 

Snæfellinga. Viðhorf til skólans, upplifun nemenda af leiðsagnarmati og áhrif 

brotthvarfs úr framhaldsskóla á stöðu einstaklinga á vinnumarkaðnum. 

Ábyrgðarmaður: Þorlákur Axel Jónsson, aðjúnkt við kennaradeild Háskólans 

á Akureyri. Sími 460 8584, netfang thorlakur@unak.is. 

Tilefni þessa bréfs er að óska eftir þátttöku þinni í rannsókn með því að svara 

spurningakönnun á ýmsum þáttum sem viðkoma starfi Fjölbrautaskóla 

Snæfellinga. Rannsóknin er liður í lokaritgerðum þriggja nemenda við 

Háskólann á Akureyri til meistaraprófs í menntunarfræðum (M.Ed).  

Markmið rannsóknarinnar eru þríþætt: 

 Kanna viðhorf í garð Fjölbrautaskóla Snæfellinga 

 Kanna upplifun nemenda af leiðsagnarmati 

 Kanna hvort brotthvarf úr framhaldsskólum hafi áhrif á stöðu 

einstaklinga á vinnumarkaðnum 

Okkur þætti vænt um ef þú gæfir þér tíma til að taka þátt. Könnunin 

samanstendur af 41 spurningu og ætti að taka innan við 15 mínútur að svara. 

Við viljum benda á að þátttaka er frjáls og algjörlega undir þér komin. Kjósir 

þú að taka þátt er þér frjálst að hætta hvenær sem er án nokkurra afleiðinga. 

Komi fram einhverjar spurningar sem þú annaðhvort þekkir ekki svarið við eða 

vilt ekki svara, þá ber þér engin skylda til þess. 

Við framkvæmd þessarar rannsóknar verður fyllsta trúnaðar gætt. Fullri 

nafnleynd er heitið og mun nafn þitt hvergi koma fram við framsetningu 

niðurstaðna síðar meir. Ekki er hægt að rekja einstök svör til þátttakanda. Að 

lokinni rannsókn verður öllum frumgögnum eytt. Eftir að 

rannsóknarverkefnum þessum er lokið munu rannsóknirnar verða aðgengilegar 

á Skemmunni og á bókasafni Háskólans á Akureyri. 

 

Virðingarfyllst, 

María Kúld Heimisdóttir (ha120444@unak.is) 

Jóhanna Bryndís Þórisdóttir (ha120480@unak.is) 

Sigurlín Sumarliðadóttir (ha131256@unak.is) 

Fylgiskjal 3 Staðfesting á tilkynningu rannsóknar til Persónuverndar 

mailto:thorlakur@unak.is
mailto:ha120444@unak.is
mailto:ha120480@unak.is

Fylgiskjal 4 Fjöldi svarenda, meðaltöl og staðalfrávik 

 

 Karlar Konur  

Námsmat 

hefur áhrif á 

líðan** 

48 1,6 0,94 107 1,2 0,63 t(67,0) = 2,7 ; p 

<0,01 

Mér líkar vel 

við lokamat* 

47 2,1  1,00 107 2,6  0,84 t(75,7) = -2,4 ; 

p <0,05 

Mér líkar vel 

við leiðsagnarmat 

48 1,4  0,79 107 1,1  0,53 t(66,7) = 1,8 ; p 

>0,05 

Leiðsagnarmat 

er tímafrekt 

46 2,2  1,00 106 2,3  0,95 t(81,7) = -1,0 ; 

p >0,05 

Ég er 

ánægð/ur með 

námsmatið í FSN* 

46 1,5  0,89 107 1,2  0,58 t(62,4) = 2,3 ; p 

<0,05 

Ég er 

ánægð/ur með 

endurgjafir á 

verkefnum mínum 

í FSN* 

47 1,6  1,39 106 1,1  0,46 t(50,6) = 2,5 ; p 

<0,05 

Ég nýti/nýtti 

mér athugasemdir 

sem ég fæ frá 

kennara til að 

bæta verk mín og 

vinnu* 

46 1,3  0,73 107 1,1  0,38 t(56) = 2,0 ; p 

<0,05 

Ég er almennt 

ánægð/ur með þær 

47 1,4  0,83 108 1,1  0,49 t(60,8) = 2,3 ; p 

<0,05 

einkunnir sem ég 

fæ* 

Ég tel að þær 

einkunnir sem ég 

fæ sýni rétta mynd 

af námsárangri 

mínum* 

47 1,5  0,86 106 1,2  0,59 t(66) = 2,0 ; p 

<0,05 

Leiðsagnarmat 

hefur jákvæð áhrif 

á námsárangur 

minn** 

47 1,5  0,88 107 1,1  0,42 t(55,6) = 3,1 ; p 

<0,01 

Mér gengur 

almennt vel í námi 

47 1,3 0,67 107 1,2  0,61 t(80,5) = 0,4  ; p 

>0,05 

Leiðsagnarmat 

truflar nám 

47 2,7 0,72 107 2,8  0,58 t(73,9) = -0,9 ; p 

>0,05 

 

 


